08.06.2018

სატელევიზიო მონიტორინგი

პარასკევის,   8 ივნისის მთავარი მოვლენები
5ხორავას ქუჩის საქმე და მასთან დაკავშირებული საკითხები


5პრემიერ-მინისტრის განცხადება  ხორავას ქუჩის საქმეზე


7პარლამენტში ხორავას ქუჩაზე მომხდარი მკვლელობის შემსწავლელი კომისიის პირველი სხდომა გაიმართა


7ზაზა სარალიძე სხდომის დაწყებამდე სერგი კაპანაძეს შეხვდა და საქმესთან დაკავშირებული  მასალები გადასცა


10ეკა ბესელიას პასუხი  ზაზა სარალიძეს


10სახალხო დამცველის განცხადება სოციალურ ქსელში


1151-ე სკოლის დირექტორის განცხადება


12ხორავას ქუჩაზე მომხდარი მკვლელობის შემსწავლელი კომისიის პირველ სხდომაზე  პროცედურული საკითხები განიხილეს/ სხდომა ადა მარშანიამ დატოვა


18პროკურატურის განცხადება


19არასრულწლოვნების მკვლელობის საქმეზე გამოძიებას განაგრძობს შინაგან საქმეთა სამინისტრო


19რამდენიმე საათიანი დაკითხვის შემდეგ  მირზა სუბელიანმა შსს დატოვა


20ხორავას ქუჩაზე მკვლელობის საქმეზე მერაბ მორჩაძე დააკავეს


23თსუ-სთან ზაზა სარალიძისა და მალხაზ მაჩალიკაშვილის მხარდამჭერი აქცია გაიმართა


23ზვიად კუპრავა ბათუმელებს შეხვდა და 10 ივნისს აქციაზე მისვლისკენ მოუწოდა


24იუსტიციის  სახლთან თეა წულუკიანის გადადგომის მოთხოვნით აქცია გაიმართა


27იუსტიციის საბჭოს არამოსამართლე წევრი მოსამართლეთა სარეზერვო სიის შემადგენლობას აპროტესტებს


29დიმიტრი გვრიტიშვილი: იუსტიციის საბჭოს წევრების გადადგომის აუცილებლობას ვერ ვხედავ


30გიორგი მარგველაშვილი: არჩილ ტატუნაშვილის მკვლელობას აუცილებლად საკადრისი პასუხი უნდა გაეცეს


31„მოამბე“: არჩილ ტატუნაშვილის საქმის კვალიფიკაცია შესაძლოა კიდევ უფრო დამძიმდეს


33ევროპარლამენტი ახალ რეზოლუციას, რომელშიც არჩილ ტატუნაშვილზეც არის საუბარი 14 ივნისს უყრის კენჭს


37ლევან იზორიამ სიტყვით მიმართა ნატოს წევრი ქვეყნების თავდაცვის  მინისტრებს


38საბჭოთა ანტირელიგიური პოლიტიკისადმი მიძღვნილი ფოტოგამოფენა ნატოსა და ევროკავშირის საინფორმაციო ცენტრში


40შოთა შალელაშვილი  მიხეილ სააკაშვილის წინააღმდეგ


44„კურიერი“: საქართველოს რკინიგზამ აუდიტის სამსახურთან ხუთთვიანი სასამართლო დავა ორ ინსტანციაში წააგო


46პრემიერ-მინისტრის განცხადება   ეკონომიკურ ზრდასა და ტურიზმის  განვითარებაზე


47გუდაურის განვითარების გეგმა


48საქართველოში საერთაშორისო ვიზიტორებს ახალი მეთოდით  დაითვლიან


49პარლამენტის თავმჯდომარის ვიზიტი  უკრაინაში


50მოწევასთან დაკავშირებით ამოქმედებული შეზღუდვები


51IRI-ს წარმომადგენლებმა საკრებულოს უმრავლესობას ბოლო კვლევის შედეგები პირადად გააცნეს


52არასამთავრობო ორგანიზაცია "საფარი" პოლიციელთა მიმართ გამოძიების დაწყებას ითხოვს


5513 წლის მოზარდი, რომელსაც საპატრულო პოლიციის ავტომობილი დაეჯახა რეფერალურ საავადმყოფოში რჩება


55„კურიერი“: გურამ დონაძე სოციალურ ქსელში მის წინააღმდეგ გავრცელებულ ინფორმაციასთან დაკავშირებით გამოძიების დაწყებას ითხოვს


56„კურიერი“: მაგდა პაპიძე საქართველოს წინააღმდეგ - სასტიკ დანაშაულში მსჯავრდებულის სარჩელი ევროსასამართლომ წარმოებაში მიიღო


58აზარტულ თამაშებზე კონტროლი მკაცრდება


59„კურიერი“: BBC საქართველოს მთავრობის ადმინისტრაციასთან გამართულ აქციაზე  წერს


60ხმაური და დაპირისპირება ზუგდიდის საავადმყოფოში - გარდაცვლილი მოზარდის ოჯახი ექიმებს უყურადღებობაში ადანაშაულებს


60ლანჩხუთში ორი  მოქალაქე აზიური ფაროსანას საწინააღმდეგო ხსნარით მოიწამლა


61ქურდობა გორში


61უბედური შემთხვევა ხელვაჩაურში


62ზესტაფონში მერის გადადგომას ითხოვენ


632017 წლის ბიუჯეტი / „ნაციონალური მოძრაობის“ წევრები ფინანსთა მინისტრის მოადგილეს შეხვდნენ


64„50 მილიონი ბიუჯეტიდან გადაიყარა და რეგიონში წყლის პრობლემებია" - აჭარის უმაღლესი საბჭოს წევრი, გია აბულაძე


65არაეტიკეტირებული კვერცხი


65ჯანდაცვის სამინისტრო ექიმის მიერ გაცემული დანიშნულების გაკონტროლების მექანიზმს ნერგავს


66წყალტუბოს და ფოთის საკრებულო ზოოფილიას ცხოველის მიმართ განხორციელებულ სასტიკ მოპყრობად აფასებს


68ერთიანი ეროვნული გამოცდები


69სკოლებში ტრენინგი  “უსაფრთხო ინტერნეტი“ დაიწყო


70ესტონეთის დღეები




ხორავას ქუჩის საქმე და მასთან დაკავშირებული საკითხები
პრემიერ-მინისტრის განცხადება  ხორავას ქუჩის საქმეზე
პრემიერ-მინისტრმა გიორგი კვირიკაშვილმა მთავრობის სხდომაზე ხორავას ქუჩის საქმეზე  განცხადება გააკეთა. მთავრობის მეთაური ამბობს, რომ  ხორავას  ქუჩაზე მომხდარი ფაქტი,  ხელისუფლებისთვის  გამოწვევად იქცა, სასამართლოს გადაწყვეტილებამ კი  ბევრი კითხვის ნიშანი გააჩინა.  პრემიერი იმედოვნებს რომ ყველა კითხვაზე ჯეროვანი პასუხი იქნება გაცემული.  პრემიერმა სასამართლო რეფორმაზეც გაამახვილა ყურადღება.
გიორგი კვირიკაშვილი: „ბუნებრივია, მთავრობის სხდომას ვიწყებთ ბოლო პერიოდში განვითარებულ მოვლენებზე საუბრით, რომელმაც სერიოზული ვნებათაღელვა გამოიწვია საზოგადოებაში და დარწმუნებული ვარ, რომ ჩვენთვის, ყველასთვის, ასევე საზოგადოებისთვის, არის ძალიან პრინციპული მნიშვნელობის.

ხორავას ქუჩაზე დატრიალებული ტრაგედია, ჩვენთვის იქცა სერიოზულ გამოწვევად. ჩვენთვის ადამიანი არის მთავარი ღირებულება, ჩვენ დავკარგეთ ორი ახალგაზრდა, სამწუხაროდ, პირველი ინსტანციის სასამართლოს მიღებულმა გადაწყვეტილებამ ძალიან ბევრი კითხვის ნიშანი გააჩინა, მათ შორის ჩვენშიც. სახელმწიფომ მყისიერი რეაგირება მოახდინა. ძალიან მნიშვნელოვანია ჩამოითვალოს ეს რეაგირებები – პარლამენტმა მიიღო პოლიტიკური გადაწყვეტილება, რომ შექმნილიყო საგამოძიებო კომისია, რაც დამეთანხმებით, რომ უპრეცედენტოა. ეს გადაწყვეტილება იყო მიღებული მანამ, ვიდრე რუსთაველზე აქციები იქნებოდა. ვინმემ რომ არ მიიწეროს, რადგან მაშინვე გაკეთდა განცხადებები.. უპრეცენდენტოა, რომ საგამოძიებო კომისიაში საპარლამენტო  უმცირესობა არის უმრავლესობა და თავმჯდომარე არის უმცირესობის წარმომადგენელი. ამასთან, პირველი ინსტანციის სასამართლოს გადაწყვეტილებიდან გამომდინარე, შინაგან საქმეთა სამინისტრომ განაახლა გამოძიება დანაშაულის შესაძლო დაფარვის და ასევე მოწმეებზე შესაძლო ზეწოლის მიმართულებით. ამის შემდეგ დაიკითხა უამრავი ადამიანი და ვფიქრობთ, იმ კითხვებს, რომელიც საზოგადოებაში და ჩვენშიც არსებობს, პასუხები უახლოეს პერიოდში გაეცემა. თუმცა, უნდა გვესმოდეს, იმისთვის, რომ დადგინდეს სრული სიმართლე, აღარ დარჩეს კითხვები და ეჭვები, საჭიროა გონივრული ვადა...

მინდა, რომ მოსახლეობას მივმართო, გააკეთონ შედარება, როდესაც ხალხი თვეობით იდგა ქუჩაში დაა სახელმწიფოს მხრიდან არ იყო აბსოლუტურად არანაირი რეაგირება და როგორ რეაგირებს საზოგადოების მოთხოვნებზე დღევანდელი ხელისუფლება.  ეს ცვლილება მოიტანა რა თქმა უნდა, 2012 წელს განხორციელებულმა ძალიან მნიშვნელოვანმა პოლიტიკურმა ტრანსფორმაციამ. მე რა თქმა უნდა, კიდევ ერთხელ უნდა ვთქვა, რომ ეს იყო, ბიძინა ივანიშვილის ხელმძღვანელობით, ქართველი ხალხის გამარჯვება. დიდი იმედი მაქვს, რომ მთელი გუნდი, ერთმანეთის გვერდში დგომით, მხარში ამოდგომით, გავაკეთებთ იმას, რომ გვექნება გამართული სამართლებრივი სახელმწიფო, სადაც სამართლიანობის გრძნობაც მთელს საზოგადოებაში გაცილებით უფრო მყარი იქნება. ამისთვის, რა თქმა უნდა, გადასადგმელია ნაბიჯები, მათ შორის, განსაკუთრებული აქცენტია გასაკეთებელი სასამართლო რეფორმაზეც.  პოლიტიკურად ანგაჟირებულმა ჯგუფებმა, სამწუხაროდ, როგორ გამოიყენეს ეს სიტუაცია და აბსოლუტურად არამართლზომიერ, სიტუაციისადმი არაადეკვატურ მოთხოვნებს აყენებდნენ და აყენებენ“. 
პარლამენტში ხორავას ქუჩაზე მომხდარი მკვლელობის შემსწავლელი კომისიის პირველი სხდომა გაიმართა
ზაზა სარალიძე სხდომის დაწყებამდე სერგი კაპანაძეს შეხვდა და საქმესთან დაკავშირებული  მასალები გადასცა 
სხდომის გამართვამდე დროებითი საგამოძიებო კომისიის თავმჯდომარე სერგი კაპანაძე  თბილისის პარლამენტის შენობაში  ხორავას ქუჩაზე მოკლული დავით სარალიძის მამას, ზაზა სარალიძეს და მის ადვოკატს  შეხვდა. სარალიძემ კომისიას დასაკითხ პირთა სია  გადასცა და თქვა, რომ  ენდობა კომისიას, თუმცა   შემადგენლობიდან ეკა ბესელიას აცილებას ითხოვს. ზაზა სარალიძის განცხადებითვე, ძალაში რჩება 10 ივნისიდან საპროტესტო აქციების განახლება, თუ ამ დრომდე ხელისუფლება არ გადადგამს კონკრეტულ ნაბიჯებს მკვლელობაში დამნაშავეთა დასაკავებლად.   დაზარალებულმა ასევე  ისაუბრა სოციალურ ქსელში გავრცელებულ  ინფორმაციაზე, რომლის მიხედვითაც დავით სარალიძე მოძალადე იყო. ზაზა სარალიძემ 51-ე საჯარო სკოლის ადმინისტრაციას მიმართა და მათგან  ითხოვა  შესაბამისი განცხადების გაკეთება. 

 ზაზა სარალიძე: ბესელიას გარდა ყველას ვენდობი კომისიაში. ადამიანი, რომელიც მადანაშაულებს, რომ თითქოს რომელიღაც პოლიტიკურ პარტიას მივეცი საშუალება ჩემი შვილის სულით მანიპულირების, ამ ადამიანს მე არ ვენდობი. დავაყენებ მისი კომისიიდან აცილების საკითხს. ყველა ინფორმაციას მივაწვდი კომისიას, რაც გამაჩნია დეტალებში. ძალიან დიდი იმედი მაქვს, რომ კომისია გამოავლენს ყველა იმ პირს, ვინც ეს საქმე შეკერა.

სადაც ჩავთვლი საჭიროდ, სადაც თვითონაც ჩათვლიან საჭიროდ, დავესწრები. ჩემი ადვოკატი აბსოლუტურად დაესწრება და იგივეა, გინდა მე ვყოფილვარ, გინდა ჩემი ადვოკატი, აბსოლუტურად, ერთი და იგივეა. კომისია აბსოლუტურად გამოიძიებს ამ დეტალებს, ვინ ეცადა ამ საქმის შეკერვას და აუცილებლად დადებენ ამ შედეგს. რაც შეეხება აქციებს, ისევ და ისევ ძალაში რჩება. კონკრეტულ ნაბიჯებს ველოდები, რომელზედაც უკვე ხელმოსაჭიდი აქვს ხელისუფლებს, რომელი პირებიც უნდა დააკავონ. 

ვრცელდება იქ ფეის-ბუქ-გვერდზე, იქ რაღაცებს წერენ, რომ თითქოს ჩემი შვილი ყოფილა გამომძალველი, ვიღაც-ვიღაცებს ტუალეტში აყოფინებდა თავს, ვიღაც-ვიღაცებს მოძალადე ყოფილა. მივმართავ პირდაპირ 51-ე სკოლის ადმინისტრაციას, ახლავე, დაუყოვნებლივ გამოააშკარაონ ჩემი შვილის ვინაობა, თუ იყო მოძალადე, ესეც თქვან, აბსოლუტურად, არავინ არ დამალოს არაფერი, თუ იყო მოძალადე ჩემი შვილი და ამ სკოლაში ძალადობები ხდება, დამეთანხმებით ალბათ, რომ 51-ე სკოლის პასუხისმგებლობა ეგრევე დგება და თუ არ იყო მოძალადე, ადგნენ და გამოააშკარაონ ყველაფერი, აბსოლუტურად. 
ნესტან ლონდარიძე:  ჩვენ მივაწოდებთ ყველა ჩვენს ხელთ არსებულ ინფორმაციას კომისიას და ვიმსჯელებთ ყველა იმ დარღვევასთან დაკავშირებით, რასაც საქმეში ჰქონდა ადგილი. ჩვენი სურვილი არის და ამას უკვე შევათანხმებთ კომისიის წევრებთან, რომ ჩვენ ვესწრებოდეთ სხდომებს. ეს დაზარალებული მხარის პოზიციაა და ჩვენ ვეცდებით აცილება დავაყენოთ ქალბატონი ეკა ბესელიასი.

სერგი კაპანაძე: ქალბატონი ბესელია რა გადაწყვეტილებას მიიღებს და როგორ, ამას ვნახავთ და ეს მათ უნდა ჰკითხოთ! მინდა ვთქვა, რომ არავის ჰქონდეს ილუზია, რომ ან თავის პოლიტიკური პოზიციიდან ან თავის ეგოდან გამომდინარე როგორმე გააჭიანურებენ ამ კომისიის მუშაობას. გვაქვს მოლოდინი, რომ მტკიცებულებები და ყველა მასალა სრულად იქნება მოწოდებული უმოკლეს ვადაში და რეალურად, ველოდები დღეს.

მამუკა მდინარაძე: გადამწყვეტი არც ერთი ხმა არ იქნება უმრავლესობის, იმიტომ რომ 17 კაციან შემადგენლობაში არის მხოლოდ 6 კაცი  „ქართული ოცნებიდან“. აქედან გამომდინარე,  კონკრეტულ ადამიანებზე ყურადღების გამახვილება არაფერს მოგვცემს. გარდა ამისა, ეკა ბესელია არის იურიდიული კომიტეტის თავმჯდომარე  და ეკა  ბესელია არის, ასევე სისხლის სამართლის სპეციალისტი, ამიტომ იყო რომ ის შევიდა კომისიაში და დიდი გამოცდილება აქვს ამ  მიმართულებით, შესაბამისად, კიდევ ერთხელ შემიძლია გავიმეორო, რომ კონკრეტულ  ადამიანზე ხაზგასმა არანაირი შედეგის მომტანი არ არის და  შედეგთან მიმართებაში, რადგან ამას მნიშვნელობა არ აქვს, არა მგონია, რომ ეს აქტუალური საკითხი იყოს. 

კი მაგრამ , ზაზა სარალიძე უცხადებს უნდობლობას...
მესმის, გასაგებია და ამიტომ  გაგეცით ეს პასუხი, რაც გითხარით. 

ეკა ბესელიას პასუხი  ზაზა სარალიძეს
 ზაზა სარალიძის მოთხოვნას და ბრალდებებს სოციალურ ქსელში პარლამენტის იურიდიულ საკითხთა კომიტეტის თავმჯდომარე გამოეხმაურა. ეკა ბესელია ამბობს, რომ  მას არც ერთ ეთერში არ მიუცია საკუთარი თავისთვის უფლება რამეში დაედანაშაულებინა ზაზა სარალიძე, თუმცა სარალიძის დღევანდელი სიტყვები სწორედ პოლიტიკური გზავნილია. 
 ეკა ბესელია: “ბატონო ზაზა კიდევ ერთხელ გიცხადებთ სამძიმარს თქვენ და ყველა დაზარალებულს. ეს განცხადება რაც დღეს გააკეთეთ ჩემთან დაკავშირებით , უკვე მართლაც პოლიტიკური გზავნილია თქვენი მხრიდან!  მე არცერთ ეთერში და მათ შორის “რუსთავი 2”- ის ეთერში სადაც თქვენც იყავით არ მიმიცია ჩემი თავისთვის უფლება დამედანაშაულებინეთ რაიმეში! გიცხადებდით და გიცხადებთ სრულ სოლიდარობას . ნაც. მოძრაობას რასაც ვეუბნები ეს, თქვენ ნამდვილად არ გეხებათ! ძალიან უცნაურია იმ კომისიაში სადაც უმრავლესობა ოპოზიციას აქვს და ევროპულ საქართველოს, სადაც კომისიის თავმჯდომარე ოპოზიციის წარმომადგენელია, ეკა ბესელიას უცხადებდე უნდობლობას. ეს უკვე, მართლაც, ბევრისმთქმელია ჩემთვის!“

სახალხო დამცველის განცხადება სოციალურ ქსელში

ზაზა სარალიძის განცხადებას  საკუთრ ფეის-ბუქ გვერდზე გამოეხმაურა სახალხო დამცველი.

„მოთმინებით ველოდი განათლების სამინისტროს, სკოლის ადმინისტრაციის, დათო სარალიძის პედაგოგების პოზიციებს მომხდართან დაკავშირებით. მაინტერესებს, სკოლამ შეისწავლა ბულინგი, რომელსაც  ორი არასრულწლოვნის მსხვერპლი მოჰყვა? ვინ აიღო პასუხისმგებლობა ამაზე? რა შეცვალეთ ამ და სხვა სკოლებში ამ ყველაფრის შემდეგ? რატომ არ იცავთ გარდაცვლილ ბავშვს ცილისწამებისგან?”- მიმართა ომბუდსმენმა სკოლის ადმინისტრაციას და განათლების სამინისტროს.

51-ე სკოლის დირექტორის განცხადება

ზაზა სარალიძის განცხადებას 51-ე სკოლის დირექტორის  გამოხმაურება მოჰყვა.

მანანა თურქია: დათო იყო წესიერი, თავაზიანი, ძალიან საყვარელი ადამიანი და ამხელა სკოლაში, აქ ძალიან ბევრი ბავშვი და მასწავლებელია, არ არსებობს არც ერთი ადამიანი, რომელიც დაგიდასტურებთ, რომ დათო იყო აგრესორი, დათო ჩაგრავდა ვინმეს, დათო იყო ძალიან კეთილი, თვითონ ამბობდა, რეპავდა ხოლმე დერეფნებში, რომ „მე ვარ ბიჭი პოზიტივი“, იყო არაჩვეულებრივი ბიჭი, ბევრი სპორტული ღონისძიების ორგანიზატორი და მასთან არასდროს არ ყოფილა ასეთი ტიპის  შემთხვევა - ეს უბრალოდ რა ტიპის სიცრუეა, უბრალოდ ვერ გეტყვით რას ემსახურება და რისთვის არის მოგონილი. 

ხორავას ქუჩაზე მომხდარი მკვლელობის შემსწავლელი კომისიის პირველ სხდომაზე  პროცედურული საკითხები განიხილეს/სხდომა ადა მარშანიამ დატოვა
ხორავას ქუჩაზე მომხდარი მკვლელობის შემსწავლელი კომისიის პირველ სხდომაზე  საგამოძიებო კომისიის წევრებმა დაამტკიცეს კომისიის დებულება,  აირჩიეს კომისიის თავმჯდომარის მოადგილე (ანრი ოხანაშვილი) და  კომისიის მდივანი (ოთო კახიძე). კომისიის სხდომაზე იმსჯელეს იმ მასალებთან დაკავშირებითაც, რომელზე მუშაობაც  მომდევნო 3 თვის მანძილზე მოუწევთ. სერგი კაპანაძემ ჟურნალისტებთან საუბარში აღნიშნა, რომ  უკვე გაგზავნილია   წერილები  ოფიციალურ უწყებებში  შესაბამისი მასალის მოთხოვნით, რათა უკვე  თავად კომისიამ დაიწყოს საქმის შესწავლა. 

სერგი კაპანაძე: სხდომაზე მივიღეთ საგამოძიებო კომისიის დებულება, რომელიც ორშაბათს, ბიუროზე დამტკიცდება. გვეყოლება კომისიის თავმჯდომარის მოადგილე და მდივანი, ამაზეც შევთანხმდით. კომისიის თავმჯდომარის მოადგილე იქნება ანრი ოხანაშვილი, კომისიის მდივანი იქნება ოთარ კახიძე. ჩვენ შემდეგ კვირაში უკვე ვიწყებთ აქტიურად კომისიის სხდომებს, ოღონდ რა თქმა უნდა, ჩვენი აქტივობა პირდაპირ არის ბმაში იმასთან, თუ რამდენად სწრაფად მოვა ჩვენთან მასალები შსს-დან, პროკურატურიდან და სასამართლოდან. ეს წერილები უკვე არის გაგზავნილი და ველოდებით უმოკლეს ვადაში მათ შორის, დღესაც. 

დიმიტრი ცქიტიშვილი: მასალა არის 11 ტომი, ამას სჭირდება გაცნობა იმიტომ, რომ პირველი შეხვედრა რომ დაინიშნოს ჭირდება, რომ -ჩვენ უკვე საფუძვლიანად ვიცნობდეთ საქმეს. ყველა შემდეგი შეხვედრა ალბათ უფრო მოკლე ინტერვალებით ჩატარდება, მაგრამ 1-ელ ეტაპზე, ალბათ სავარაუდოდ, რაღაცა დრო დაგვჭირდება, რომ მასალებს გავეცნოთ და ის კითხვები ჩამოვაყალიბოთ, რომელზეც მოწვეულმა ადამიანებმა უნდა გვიპასუხონ. 
...ჩვენი ამოცანაა რაც შეიძლება მალე, ოპერატიულად და ობიექტურად მოხდეს ამ კომისიის მუშაობის და დასკვნის დადება. ჩვენთვის ეს ძალიან მნიშვნელოვანია ორი გარემოებიდან გამომდინარე, ერთი იმისთვის, რომ ამ კონკრეტულ საქმეზე დადგინდეს სიმართლე და ზუსტად ვიცოდეთ რასთან გვაქვს საქმე და მეორე, ზოგადად საზოგადოებისა და სახელმწიფო ინსტიტუტებს შორის ნდობა ჩამოყალიბდეს და ეს ნდობა არის ძალიან მნიშვნელოვანი ქვეყნის მშენებლობისათვის. 
მამუკა მდინარაძე: უახლოეს დღეებში ჩვენ ველოდებით, რომ სასამართლოდან და შსს-სგან საქმის მასალები უნდა მივიღოთ და ამის შემდეგ იქნება შესაძლებელი კონკრეტულად დავგეგმოთ სხდომა რამდენჯერ ჩავატაროთ. იმიტომ, რომ ჩვენ მოგვიწევს ძალიან ინტენსიურ რეჟიმში მუშაობა, ძალიან მოცულობითი საქმეა, როგორც მაქვს ინფორმაცია და მასალების გაცნობის შემდეგ კონკრეტული გეგმის შედგენაც შეიძლება.

ანრი ოხანაშვილი: ამ ეტაპზე, ვერ გეტყვით კონკრეტულ სახელს და გვარს, ვინაიდან ამას აქვს მარტივი მიზეზი, ნებისმიერი პირი შეიძლება იქნეს გამოძახებული და ჩამოერთვას ახსნა-განმარტება თუკი კომისია გადაწყვეტს, რომ  კონკრეტული პირი კავშირში არის რაიმე ფორმით საქმესთან. ნებისმიერი პირი თანამდებობის მიუხედავად შეიძლება იქნეს გამოძახებული კომისიის სხდომაზე და ჩამოერთვას ახსნა განმარტება.

კომისიის პირველ სხდომაზე მკვეთრი განცხადებებიც გაკეთდა, ადა მარშანიამ  კომისიას მოუწოდა განეხილა არა მხოლოდ სარალიძის, არამედ იმ პირთა საქმეებიც ვინც წინა ხელისუფლების დროს  დაზარალდა, ხოლო იმ შემთხვევაში თუ  აღნიშნული კომისიის მანდატის ფარგლებში ეს ვერ მოხერხდებოდა, მაშინ შექმნილიყო კიდევ ერთი კომისია. როგორც ადა მარშანია ამბობს, იმ შემთხვევაში თუკი ამ  ორი მოთხოვნიდან ერთ-ერთი მაინც არ იქნება დაკმაყოფილებული, პატრიოტთა ალიანსმა შესაძლოა, დატოვოს კომისიის შემადგენლობა. კომისიის პირველი სხდომიდან ადა მარშანიამ კოლეგებთან კამათის შემდეგ გამოვიდა.
ადა მარშანია: ძვირფასო პროკურატურავ, იმის მაგივრად, რომ თქვენ დიდი ხნის წინ და ახლაც ბ-ნი ბოკერია დაიბაროთ და დაკითხოთ - ახლა ნახეთ რა ხდება, რა დღემდე მივედით! ჩვენ ყველანი ქვეყანაში! ბ-ნი ბოკერია თქვენ გიბარებთ აქ, დასაკითხად, პარლამენტში! „ქართულ ოცნებას“ მინდა მივმართო განსაკუთრებით, თქვენ აიზილეთ უკვე ნაციონალური მოძრაობის დანაშაულებრივ პროცესში, თქვენ ერთი პოლიტიკური ძალა გახდით უკვე იმიტომ, რომ მკვლელებს და სადისტებს აფარებთ ხელს. ამ კომისიის შექმნა არის.. რომელი ერთი მწვერვალი უკვე, გვირგვინი არის ეს უკვე. აქედან გამომდინარე, ჩვენი პოლიტიკური ძალა, ამ კომისიაში არ დარჩება. 

მამუკა მდინარაძე: ჩვენ ნელ-ნელა უნდა დავხვეწოთ ქალბატონო ადა, პოლიტიკური კულტურა. ნელ-ნელა ასეთ რაღაცებს უნდა შევეგუოთ და უნდა გავიგოთ, რომ რაღაცა რადიკალური პოლიტიკური დაპირისპირებები, სადაც მხოლოდ ემოციები ჭარბობს და რაციონალიზმის კომპონენტი არის ნული, არ გამოგვადგება. 

ელენე ხოშტარია: მე, პირადად, ძალიან მივესალმები მათ გასვლას ამ კომისიიდან. იმიტომ, რომ დესტრუქციის გარდა აქ ვერაფერს შემოიტანენ. ნუ მისცემთ ნურავის საშუალებას აქ შეიქმნას პოლიტიკური პლატფორმა და გააჭიანუროს პროცესი და რამენაირად შეაფერხოს მთავარი ჩვენი ამოცანა, რაც ეს არის. 

ადა მარშანია: რა აზრი აქვს  თქვენთან ლაპარაკს, ნეტა?

ელენე ხოშტარია: თქვენ კიდევ აქ ხართ, ქალბატონო ადა?

გიგა ბოკერია: პატრიოტთა ალიანსზე საერთოდ არ გავჩერდები. მეც მგონია, რომ დიდი პრობლემაა, რომ საქართველოს პარლამენტში მოხვდა ამ ტიპის ძალა და რა თქმა უნდა, ვთვლი, რომ ეს „ქართული ოცნების“ და ივანიშვილის გუნდის დამსახურებაა, საერთოდ, ამის მოსმენა, რომ გვიწევს! თქვენ იცით, როგორ მოხდა ეს! 

ადა მარშანია: თქვენი მოხვედრა ვისი დამსახურებაა პარლამენტში? ჩვენ, საერთოდ, სხვადასხვა ენაზე ვსაუბრობთ და სხვადასხვა პლანეტებზე ვიმყოფებით - ასეთი მძლავრი შთაბეჭდილება მაქვს მე და ბატონო ბოკერია, თქვენს ცინიზმს მართალია, საზღვარი არ აქვს და უფრო თავხედდებით, მაგრამ იცოდეთ ისიც, რომ მალე ეს დამთავრდება. 

სერგი კაპანაძე: ჩვენი კომისია ეხება ერთ კონკრეტულ შემთხვევას, ეს არის ხორავას ქუჩის საკითხი.  თქვენ თუ არ გინდათ მონაწილეობა, ვერავინ დაგაძალებთ, თქვენი გადასაწყვეტია. 

ადა მარშანია: ვიცი გენაცვალე, ვიცი, ლექციებს ნუ მიკითხავთ. ისე კარგად ბულბულებთ და გუგულებთ, გუგულებივით ზიხართ და იყავით, გაფრთხილებთ ძალიან ცუდი და მძიმე პროცესები წავა ჩვენს ქვეყანაში, ჩვენ საერთოდ ხელიც, რომ არ გავანძრიოთ „პატრიოტებმა“ და ჩუმად ვიყოთ, ძალიან მძიმე პროცესები დაიწყება... ჩვენ, საერთოდ, სხვადასხვა ენაზე ვსაუბრობთ და სხვადასხვა პლანეტაზე ვიმყოფებით. 

სერგი კაპანაძე: კარგად ბრძანდებოდეთ, ქალბატონო ადა! სხვა პლანეტებთან დაკავშირებით, გეთანხმებით, ნამდვილად. 

ადა მარშანია(ჟურნალისტებთან):  თითქმის 6 წლის თავზე ჩვენ მივედით ამ კომისიის შექმნამდე. ეს აბსურდი დავაკანონეთ, მე ვგულისხმობ, პირველ რიგში, კომისიის შემადგენლობას. აბსურდი დავაკანონეთ, მორალი, ზნეობა, ნამუსი, სინდისი გამოვაცხადეთ სასაცილო ცნებებად და სასაცილო კატეგორიებად. დაიწყო უსამართლობების და დანაშაულებების და არასწორი პოლიტიკის დაგროვება, დაგროვება. ეს თოვლის გუნდასავით დაიწყო და უზარმაზარი გახდა. ეხლა რაც შეეხება ქართული ოცნების  ე.წ. ძველ გვარდიას და  ჩვენს ყოფილ აწ უკვე ყოფილ თანამებრძოლებს - დამთავრდა ბატონებო თქვენი დანამუსება, ამ კომისიის სხდომა არის ერთ-ერთი პიკი თქვენი ცინიზმის. 

გარკვეულად რომ გვითხრათ?
ძალიან გასაგებად ვლაპარაკობ, მე! თქვენ,  ჟურნალისტებს, რაც ეხლა მე ვთქვი, თუ არ გაინტერესებთ,  მე თქვენთან საუბარი  არ მაინტერესებს. 

კომისიის სხდომაზე განცხადება გააკეთა მამუკა მდინარაძემაც.   მდინარაძემ კომისიის თავმჯდომარეს და წევრებს გამჭვირვალე მუშაობისკენ მოუწოდა და აღნიშნა, რომ  იმ შემთხვევაში თუკი   კომისიის ამა თუ იმ წევრის, თუ თავმჯდომარის მხრიდან სხვადასხვა შეხვედრა შედგება  ამ შეხვედრების შესაბამისი ჩანაწერი უნდა არსებობდეს.

მამუკა მდინარაძე: საზოგადოებაში გაჩნდა განცდა ამ დღეების განმავლობაში, რომ თქვენ ხვდებოდით სარალიძეს დამოუკიდებლად. მე პრინციპში, გარკვეული აზრი ამასთან დაკავშირებით ჩემი დავაფიქსირე, რომ კომისიის თავმჯდომარე შესაძლებელია, რომ შეხვდეს. მაინტერესებს თქვენგან, ჩანაწერი თუ არის ამის, ჩვენ თუ შეგვიძლია ამ ჩანაწერს გავეცნოთ და ერთი თხოვნა მაქვს ამ ეტაპზე თქვენთან, რომ მოდი უზრუნველ ვყოთ ის, რომ ყველამ გაიგოს, რომ ეს არ არის რომელიმე პოლიტიკური სუბიექტის კომისია. ეს არის პარლამენტის კომისია. არ აქვს მნიშვნელობა ვინ არის უმრავლესობით წარმოდგენილი. ეს მხოლოდ პასუხისმგებლობის საფუძველია უფრო მეტის, ვიდრე სხვა პოლიტიკურ სუბიექტებს ექნებათ და არ შევქმნათ განცდა, რომ ამ კომისიას ვინმე გაბედავს და გამოიყენებს თავისი სუბიექტური მიზნებისათვის. 

გიგა ბოკერია: ნებისმიერ კომისიის წევრს, არათუ თავმჯდომარეს, აქვს უფლება და მე ვიტყოდი, მოვალეობა, რომ კომისიის ფორმალური სხდომის მიღმა იმუშაოს და შეხვდეს ადამიანებს, ცალკე ვინმესთან ერთად, ვისთანაც ერთად უნდა, იმასთან ერთად. 

ოთარ კახიძე: ბატონ სერგისთან ერთად მეც და ელენეც მივედით სახლში ადამიანთან, ვისაც შვილი მოუკლეს. ჩვენ ეს ნაბიჯი გადავდგით, რა თქმა უნდა, მომავალშიც შეიძლება კიდევ მეტიც გავაკეთოთ, შემთხევის ადგილზე მივიდეთ და საერთოდ დეტექტიური ნაბიჯებიც გადავდგათ, სიტყვაზე ვამბობ და კომისიის მუშაობა, რომელიც იქნება ჩაწერილი, ეს არის 1 საკითხი და ჩვენი კომისიის ინდივიდუალური მუშაობა არის მე-2 საკითხი.  

მამუკა მდინარაძე: გახმოვანდა, ყველა მედიასაშუალებამ გააშუქა, რომ კომისიის თავმჯდომარე - სერგი კაპანაძე შეხვდა ზაზა სარალიძეს და ჩვენ არ გვაქვს არაფერი ასახული არსად, ანუ არ შეიძლება, არ გამოგვადგება სამართლებრივი შედეგის დადგომაში, ვიღაცა რაღაცას, თქვენთვისაც ვიძახი, დაგაბრალებთ. 

სერგი კაპანაძე: ძალიან მნიშვნელოვანია, რომ ბატონ ზაზასაც, ისევე როგორც სხვა ადამიანებსაც, რომლებიც ამაში მონაწილეობენ და მიიღებენ მონაწილეობას, ჰქონდეს ნდობა როგორც ჩემი პირადად, მაგრამ უფრო მნიშვნელოვანია, კომისიის. სწორედ ამას ემსახურებოდა ჩემი შეხვედრა. რადგანაც იურიდიულ საკითხებზე გადავედით, აქვე თქვენ იცით, რომ განსაზღვრული არის რეგლამენტით კომისიის თავმჯდომარის უფლება-მოსილება და იქ წერია, რომ ის წარმოადგენს პარლამენტის შიგნით და გარეთ კომისიას, აქედან გამომდინარე, ეს უფლებამოსილება მე ისედაც გამაჩნია. 

პროკურატურის განცხადება

„პროკურატურა მზად არის ხორავას საქმეზე პარლამენტის საგამოძიებო კომისიას გააცნოს საქალაქო სასამართლოს წარმოებაში, ასევე შინაგან საქმეთა სამინისტროს სისხლის სამართლის საქმეთა მასალები“,- ნათქვამია საგამოძიებო უწყების განცხადებაში, რომელიც პროკურატურამ გუშინ გაავრცელა. დროებითმა კომისიამ საგამოძიებო უწყებას წერილობით  7 ივნისს მიმართა. 

არასრულწლოვნების მკვლელობის საქმეზე გამოძიებას განაგრძობს შინაგან საქმეთა სამინისტრო
არასრულწლოვნების მკვლელობის საქმეზე გამოძიებას განაგრძობს შინაგან საქმეთა სამინისტრო. მიმდინარეობს მოწმეთა და საქმესთან შემხებლობაში მყოფი სხვა პირების გამოკითხვა. გუშინ  სამინისტროს შენობაში სამხარაულის სახელობის  ექსპერტიზის ბიუროს თანამშრომელი   დაიკითხა. თამარ შოშიტაიშვილს კომენტარი არ გაუკეთებია  დაკითხვის დეტალებზე.

რამდენიმე საათიანი დაკითხვის შემდეგ  მირზა სუბელიანმა შსს დატოვა
7 ივნისს გვიან ღამით, დაკითხვის შემდეგ მირზა სუბელიანმა შსს უკომენტაროდ დატოვა. 

მირზა სუბელიანი: გაუთქმელობის შესახებ ხელწერილი მაქვს, შესაბამისად, ვერანაირ კომენტარს ვერ გავაკეთებ. გამომძიებლებს  ჰქონდათ  შეკითხვები, გავეცი შესაბამისი პასუხები და რამდენჯერაც დამიბარებენ, იმდენჯერ მოვალ. იყო დამატებითი შეკითხვები და გავეცი პასუხები. 

ხორავას ქუჩაზე მკვლელობის საქმეზე მერაბ მორჩაძე დააკავეს

ხორავას ქუჩაზე მკვლელობის საქმეზე 1973 წელს დაბადებული მერაბ მორჩაძე დააკავეს, – ამის შესახებ ინფორმაცია შსს-მ გაავრცელა.

„ხორავას ქუჩაზე მომხდარი მკვლელობის საქმესთან დაკავშირებით მოწმეზე ზემოქმედების ფაქტზე მიმდინარე გამოძიების ფარგლებში მოპოვებული ახალი მტკიცებულებების გათვალისწინებით, მოსამართლის განჩინების საფუძველზე, სისხლის სამართლის კოდექსის 372-ე მუხლით დაკავებულია 1973 წელს დაბადებული მერაბ მორჩაძე. მერაბ მორჩაძის დაკავება განხორციელდა მკვლელობის ძირითადი საქმიდან გამოყოფილი იმ სისხლის სამართლის საქმის ფარგლებში, რომელზეც გამოძიებას შინაგან საქმეთა სამინისტრო აწარმოებს“, – აღნიშნულ იქნა შსს-ს  განცხადებაში.

 მერაბ მორჩაძე დროებითი მოთავსების იზოლატორში გადაიყვანეს.

ხორავას ქუჩაზე მკვლელობის საქმეზე დაკავებული მერაბ მორჩაძის ადვოკატი ზაალ თავაძე ამბობს, რომ  მორჩაძე არ აღიარებს იმ ბრალდებას, რომელიც მას უნდა წარედგინოს.

„მაესტროს“ თანახმად „მორჩაძის ძმისშვილი უშუალოდ ესწრებოდა ხორავას ქუჩაზე მომხდარ გარჩევას, თუმცა უცნობია რა სახით მოახდინა ზემოქმედება მერაბ მორჩაძემ არასრულწლოვანზე.  ამასთანავე, თავდაპირველად გავრცელებული ინფორმაციით, აღნიშნულ მოზარდს, გარჩევის შემდეგ აღენიშნებოდა დაზიანებებიც. ამავე მოზარდთან დაკავშირებულია კიდევ ერთი შემთხვევა- კერძოდ, მიმდინარე წლის  31 იანვარს წითელ ბაღში სისხლიანი გარჩევა მოხდა არასრულწლოვნებს შორის. ამ გარჩევაშიც ერთ-ერთი ფიგურანტი იყო მორჩაძის ძმის შვილი.  გავრცელებული ცნობით,  გარჩევის შედეგად  სამი მოზარდი გულმკერდისა და მუცლის არეში იქნა მძიმედ დაჭრილი“.
 ზაალ თავაძე: მერაბ მორჩაძე წარსადგენ ბრალდებას არ აღიარებს, ის არის წესიერი მოქალაქე, რომელიც ამბობს, რომ არავითარი ინტერესი მას არ ქონია არც მოწმეებზე ზემოქმედების და არც საქმის შედეგის მიმართ. სავარაუდოდ, მიხეილ კალანდიაზეა საუბარია, ის შორეულ ნათესავად ეკუთვნის ამ ოჯახს, მორჩაძისა და კალანდიების ოჯახები არიან დიდი ხნის ნათესავები, როცა უჭირს ოჯახს, გვერდში უდგანან, ასეთივე მდგომარეობა იყო ახლაც, გაჭირვებაში როცა იყო ეს ოჯახი, ეტყობა, მიმართეს მას და რაღაც რჩევა კითხეს, ამანაც უთხრა მოქალაქეობრივი პოზიციიდან გამომდინარე. მერაბ მორჩაძის განმარტებით, მას არავითარი მითითება არ მიუცია, ჩვენება ასე თქვით ან ისე თქვით, ვიღაცა დამალეთ ან ვიღაცა გაამართლეთ, ეს აბსურდია საერთოდ. ელემენტარული დახმარება სთხოვეს, არიან არასრულწლოვნები ბავშვები და იცოდნენ, რომ ასეთი მეგობარი ყავდათ ოჯახის და მიმართეს, მერაბი ბიძია, იქნებ დაგვეხმარო, დაგვიდექი გვერდშიო.

როგორც ის აცხადებს, დედამისის თხოვნით შეხვდა მიხეილ კალანდიას, წამოიყვანა სასამართლო პროცესიდან, ის ბავშვი იყო შეშინებული, სტრესის ქვეშ, ჩასვა მანქანაში და წამოიყვანა სახლში.

ბოლოს, როდესაც მისცა კალანდიამ ჩვენება, იმ პროცესიდან გამოიყვანა მანქანით და ალბათ, ეს გახდა მიზეზი მისი დაკავების და ამიტომ ჰგონიათ, რომ მან ზემოქმედება იქონია კალანდიაზე.“

 „კურიერმა“ გაიხსენა, რომ  მორჩაძის ოჯახის წევრი და  გარჩევის მონაწილე მიხეილ კალანდია სასამართლოში 3 დღის განმავლობაში იკითხებოდა. ადვოკატების და დაზარალებული სარალიძის თანახმად, სამივე დღეს მან  სასამართლოს სხვადასხვა ჩვენება მისცა. პირველ დღეს განაცხადა, რომ მან განსასჯელის სკამზე მსხდომი ბრალდებულების ხელში დანა არ დაუნახავს და გამოძიება ზეწოლაში დაადანაშაულა. 
მიხეილ კალანდია(ჩვენება2): წესიერად არც მახსოვს სამში რა ვილაპარაკე-მეთქი, იმიტომ რომ მამაჩემი არ მყავდა იქ და მითუმეტეს მამაჩემს სცემდნენ. როდესაც ჩემთან ოთახში შემოიყვანეს ვითომ იმისთვის, რომ ხელი მოეწერათ ჩემს ჩვენებაზე, რომ დაესწრო, მითხრა ჩურჩულით მამაჩემმა მე ძალიან მცემესო და კოჭლობით დადიოდა კაცი. ზეწოლა იყო, რა თქმა უნდა და არ მახსოვს ისეთი დაბნეული და შეშინებული ვიყავი წესიერად რას ვლაპარაკობდი და რას არ ვლაპარაკობდი. ბატონო მოსამართლევ, მგონი ძნელია ასეთი ამბის მერე კიდევ ასეთი ზეწოლის გადატანა და სწორი ჩვენების მიცემა. ეგ ელემენტარულია, ალბათ, მითუმეტეს, როცა მამის იმედი გაქვს ერთადერთი და იმასაც გვერდით ოთახში სცემენ და შენ გესმის ეს.

მიხეილ კალანდია (ჩვენება 3): ეს ბიჭები ჩემი მეგობრები არიან და იმედია, გამიგებთ როგორ რთულ მდგომარეობაში ვარ. ეს ბიჭები ჩემი მიყვანილები არიან, აქეთ გარდაცვლილის ოჯახები არიან და ძალიან გამიჭირდა სიმართლის თქმა. ის ფაქტიც, რომ ზეწოლა იყო პოლიციაში იმის ასახსნელად მოვიგონე, რომ ჩვენებას ვცლიდი. სასამართლოზე რა ჩვენებაც მივეცი, ის სიცრუე იყო. ვიფიქრე, რომ ეგრე უფრო მართალი ვიქნებოდი გარდაცვლილის ოჯახებთან და ჩემს თავთანაც. 

თსუ-სთან ზაზა სარალიძისა და მალხაზ მაჩალიკაშვილის მხარდამჭერი აქცია გაიმართა

ზაზა სარალიძისა და მალხაზ მაჩალიკაშვილი მხარდამჭერი აქცია გაიმართა თბილისი სახელმწიფო უნივერსიტეტის მეორე კორპუსთან. აქცია მოძრაობა “ნუ მომკლავ”-ის ორგანიზებით ჩატარდა. უნივერსიტეტთან ძირითადად ახალგაზრდები შეიკრიბნენ. ორგანიზატორებმა  მოქალაქეებს პოლიტიკური პარტიების მიერ კვირას დაგეგმილ აქციაზე მისვლისკენ მოუწოდეს.

ზვიად კუპრავა ბათუმელებს შეხვდა და 10 ივნისს აქციაზე მისვლისკენ მოუწოდა
ზვიად კუპრავა ბათუმში მოსახლეობას  შეხვდა და 10 ივნისს თბილისში აქციაზე ჩამოსვლისკენ მოუწოდა.  „კურიერის“ თანახმად,  მანამდე კუპრავა სამეგრელოში შვილმკვდარ ოჯახებს შეხვდა. ის დაახლოებით 10 ოჯახს გაესაუბრა და  მათი საქმის დეტალებს გაეცნო. ზვიად კუპრავამ ოჯახებისგან გაუხმაურებელი დეტალების გასაჯაროებაზე თანხმობა მიიღო.

ზვიად კუპრავა: იმ ადამიანებს ვინც ვერ ახერხებს თბილისში ჩამოსვლას ვეკითხებით, თავიანთ პოზიციას და ვთხოვთ, რომ მათ დაგვაბარონ თავიანთი სიტყვა, ვაგროვებთ ამ ადამიანების ხმებს და ამ ხმებს კვირას 16:00 საათზე ჩავიტანთ რუსთაველზე, პარლამენტის წინ. 

იუსტიციის  სახლთან თეა წულუკიანის გადადგომის მოთხოვნით აქცია გაიმართა
იუსტიციის სახლთან არასამთავრობო ორგანიზაციების აქცია გაიმართა ლოზუნგით - „თეა, წადი“.  აქციის მონაწილეთა თქმით,  თანამდებობაზე ყოფნისას  თეა წულუკიანის ქმედებები ხშირად იყო არაკანონიერი, რაც ქვეყნის ინტერესებს  აყენებდა ზიანს. ამასთანავე, 51-ე სკოლის მოსწავლის, დათო სარალიძის მკვლელობის საქმის გამოძიება ასევე  იუსტიციის მოქმედი მინისტრის პასუხისმგებლობაა, რადგან  მისმა გატარებულმა რეფორმებმა შედეგი ვერ გამოიღო და კრახი განიცადა.
აქციაზე  იმყოფებოდნენ იუსტიციის სამინისტროს ყოფილი თანამშრომლებიც, რომლებიც თეა წულუკიანის ბრძანების საფუძველზე სამსახურიდან გაათავისუფლეს, მათი  თქმით, მიუხედავად სასამართლოს განჩინებისა,  იუსტიციის მინისტრმა ისინი უწყებაში არ დააბრუნა. 
აქციის მონაწილეებს სხვადასხვა ტრანსფარანტთან ერთად ეჭირათ ფეისბუქ „სმაილები“, ნიშნად იმისა, რომ  მათი აზრით, საზოგადოების დიდი ნაწილი თეა წულუკიანის განცხადებებს სასაცილოდ აღიქვამს.
გიორგი მშვენიერაძე: პირველ რიგში მნიშვნელოვანია, თეა წულუკიანი გადადგეს. ეს არის ნიშანი იმისა, რომ სახელმწიფო აცნობიერებს კრიზისის წარმოშობის საფუძვლებს და იწყებს რეალურ რეფორმებზე მუშაობას, ამის შემდგომ, ბუნებრივია, მთავარი პროკურორის შერჩევის პროცესში, როგორც პრემიერმა განაცხადა, ეს პროცესი წარიმართოს ფართო სამოქალაქო ჩართულობით, ამავდროულად არ უნდა იყოს დასახელებული კანდიდატები დაკავშირებული ხელისუფლებასთან.

ანა სუბელიანი: თეა წულუკიანი არის მინისტრი, რომელსაც დაუგროვდა ყველაზე მეტი მარცხი, უპასუხისმგებლო ნაბიჯი, მოქმედება თუ უმოქმედობა. აქედან გამომდინარე, საზოგადოება ისეთი ერთსულოვანია იმასთან დაკავშირებით, რომ წულუკიანი უნდა წავიდეს, როგორც არ ყოფილა არც ერთ თანამდებობის პირთან არასდროს. მოვითხოვთ თეა წულუკიანის გადადგომას და მის ნაცვლად სანდო პერსონის დანიშვნას.

მიშა მშვილდაძე: თეას წასვლა იქნება პირველი ნაბიჯი იმისა, რომ სისტემამ ნგრევა დაიწყო. ეს იქნება პირველი ინდიკატორი იმის, რომ ჩვენი ნება რაღაცას ნიშნავს. ეს იქნება პირველი ნაბიჯი იქეთკენ, ეს ძალადობრივი სისტემა, სადაც პოლიცია ძალადობს მოსახლეობაზე და ნარკოტიკებს უდებენ, პროკურორი ბიძები ფარცხავენ საქმეებს და სადაც მკვლელები ქუჩაში დადიან, ეს სისტემა უნდა დაინგრეს. 

ზაზა აბაშიძე: მისი სიტყვები იყო, რომ შოთაძე სასურველ მინისტრად მოიხსენია. ამის შემდეგ მას აღარ აქვს ამ თანამდებობაზე ყოფნის უფლება არც მორალური და არც პროფესიული. მისი მმართველობის პერიოდი იყო ერთ-ერთი ყველაზე სამარცხვინო. პროკურორი დაინიშნოს ისეთი, როგორიც ხალხს უნდა და არა მათი მორიგი შოთაძე, რასაც აღარ დავიჯერებთ. 

ნინია კაკაბაძე: თეა წულუკიანი არის ამ შემთხვევაში ერთ-ერთი ყველაზე დიდი საყრდენი აგური ამ მახინჯ სისტემაში, რომელიც უნდა იქნას აუცილებლად გადაგდებული. ახალი კანდიდატი არ უნდა იყოს ბიძინა ივანიშვილის სიტყვის მიხედვით შერჩეული, არამედ უნდა იყოს გაზიარებული მთელი სამოქალაქო საზოგადოების აზრი.

ეკა გიგაური: ეს არის სოლიდარობა ბატონი ზაზა სარალიძის მიმართ. ის, რომ ყველა ის გამოძიება, რომელიც არის დაწყებული მივიდეს ბოლომდე და ყველა დამნაშავე იყოს დასჯილი, მაგრამ ამავდროულად ჩვენ უნდა ვიფიქროთ რა უნდა გაკეთდეს სისტემურად ამ ქვეყანაში იმისთვის, რომ ასეთი ტრაგედიის წინაშე არ დავდგეთ და ზუსტად ამისთვის ჩვენ გვჭირდება ეფექტური რეფორმები მართლმსაჯულების სისტემაში.

ირაკლი საღინაძე: დაგროვდა რაღაც მარაგი უსამართლობის, რომელმაც ადამიანებს მოგვცა მიზეზი, რომ ვიმოქმედოთ. ეს არის ამ პროტესტის გამოხატვა ასე ხმაურიანად, მაგრამ ძალიან კულტურულად. 

ეკა მესხიძე: სასამართლოს და მართლმსაჯულების სისტემის კრახი, ნეპოტიზმი, მოძალადეების მფარველობა, სასამართლო გადაწყვეტილებების შეუსრულებლობა, თანამშრომლების დევნა და შევიწროება და მუდმივად გაუთავებელი, ცინიკური, უპასუხისმგებლო განცხადებები, რომელიც ისევ ამ სახელმწიფოს აგდებს უხერხულ მდგომარეობაში. დღეს, როცა ჩვენ გვაქვს ამბიცია, გავხდეთ ევროპული და დემოკრატიული ქვეყანა, არა მგონია, რომ გვაქვს უფლება და დრო, რომ არ გვქონდეს ჩვენი რეაქცია და იმის დრო, რომ გვყავდეს მსგავსი მინისტრი. უნდა გადადგეს.

დავით ჯანდიერი: ის, რომ თეა წულუკიანი არის წლების განმავლობაში უსამართლო სისტემის შიგნით მომუშავე ადამიანებისთვის, ის, რომ ის დევნის სისტემიდან წასულ ადამიანებს, ამაში სიახლე არაფერია. ის, რომ ის არ ასრულებს სასამართლოს კანონიერ ძალაში შესულ გადაწყვეტილებას, ესეც სიახლე არ არის. ის, რომ სამართალდამცავი სისტემა ჩამოენგრა ქვეყანას თავზე და იუსტიციის სამინისტრო არაფერს არ აკეთებს, ამაშიც არაფერი ახალი არ არის, მაგრამ ბოლო წვეთი ამ ყველაფერში იყო ის ცინიკური განცხადება, აბსოლუტურად შეუფერებელი, რომელიც მან გააკეთა შვილმკვდარი მამის საქმის გამოძიებასთან დაკავშირებით.

„ქრონიკის“ თანახმად, იუსტიციის მინისტრის გადადგომის მოთხოვნით  პერფორმანსიც მოეწყო. დღის პირველ ნახევარში  იუსტიციის სახლში გაუშვეს შავი ბუშტები, რომელზეც დამაგრებული იყო წარწერა -«თეა წადი“!

 ტელეკომპანია „იმედმა“ მაყურებელს შეახსენა, რომ „სწორედ მესამე სექტორმა რამდენიმე დღის წინ პრემიერს თეა წულუკიანის გადაყენების თხოვნით მიმართა. ხელისუფლება ამბობს, რომ ულტიმატუმის ენით საუბარს არ იღებს. ამასთან, საპარლამენტო უმრავლესობამ შეახსენა მესამე სექტორს, რომ პოლიტიკური მოთხოვნა არასამთავრობოების ფუნქცია არ არის და სწორედ, ამ პასუხის შემდეგ დაიგეგმა ეს  აქცია“.

იუსტიციის საბჭოს არამოსამართლე წევრი მოსამართლეთა სარეზერვო სიის შემადგენლობას აპროტესტებს

იუსტიციის საბჭოს არამოსამართლე წევრმა ნაზი ჯანეზაშვილმა მოსამართლეთა სარეზერვო სიის შემადგენლობა გააპროტესტა.  ჯანეზაშვილის განცხადებით, სიაში არ უნდა იყვნენ ის მოსამართლეები, რომლებსაც რეპუტაცია შელახული აქვთ და სასამართლო სისტემაზე მძიმე კვალი დატოვეს. მოსამართლეთა სარეზერვო სია ორშაბათს, იუსტიციის უმაღლესი საბჭოს სხდომაზე განიხილეს. ჯანეზაშვილის  ცნობით, სიაში არიან გარდაცვლილი მოსამართლეებიც. ჯანეზაშვილის ეს შენიშვნა საბჭოს მოსამართლე წევრმა დიმიტრი გვრიტიშვილმა ტექნიკურ ხარვეზს დაუკავშირა.

დიმიტრი გვრიტიშვილი: სარეზერვო სიის შექმნა გათვალისწინებულია სასამართლო ხელისუფლების სტრატეგიით, რომელიც დამტკიცებული იქნა შარშან საბჭოს მიერ და რომლის იმპლემენტაციის ვალდებულებაც ჩვენ გვაქვს. სარეზერვო სიის შედგენა გულისხმობს იმას, რომ ამ სიაში მოხვდება ყველა ის ყოფილი მოსამართლე და ყველა ის პირი, რომელსაც პოტენციურად აქვს შესაძლებლობა მიიღოს მონაწილეობა კონკურსში, ხაზგასმით ვამბობ, მხოლოდ კონკურსში და უკონკურსოდ მათი დანიშვნის შესახებ საკითხი არ დამდგარა დღის წესრიგში.

ირმა გელაშვილი: ამ სიაში მოხვდა ყველა ის პირი, ვინც დაამთავრა იუსტიციის უმაღლესი სკოლა და ვინც არის ყოფილი მოსამართლე. ყოფილი მოსამართლეა ბატონი ურთმელიძე, ბატონი კუბლაშვილიც, ბატონი გიორგი ჩემიაც. შესაბამისად, მოხდა რეესტრში მონაცემების შეტანა. 

გიორგი ბერაია: თუ ვინ დაინიშნება მომავალში, ამაზე უფრო მნიშვნელოვანია, კონკრეტულად, დღეს ვინ არის დანიშნული და დღეს ჩვენ ძალიან ბევრი კითხვის ნიშანი გვქონდა უკვე განხორციელებულ დანიშვნებზე იუსტიციის უმაღლეს საბჭოსთან მიმართებით, მათ მიერ მიღებულ რიგ გადაწვეტილებებზე. ცხადია, რომ პრობლემა მოსამართლეთა შერჩევა-დანიშვნის მოქმედ სისტემაში არსებობს. 

ნაზი ჯანეზაშვილი: სტრატეგიაში, სწორედ მიზანი, სარეზერვო სიის შექმნის გახლავთ ის, რომ საუკეთესო კადრების მოზიდვა მოხდეს. შესაბამისად, მე აღვიქვი ისე, როგორც ეს წერია სტრატეგიაში ამ სიის შედგენა. გარდა ამისა, ჩემი პრეტენზია უკავშირდება იმას, რომ სიაში არ შეიძლება შევიდნენ ის ადამიანები, რომლებმაც მძიმე კვალი დატოვეს სასამართლო სისტემაზე, რომლებსაც არანაირი რეპუტაცია საზოგადოებაში უკვე აღარ გააჩნიათ და სიაში არ შევიდნენ  მაგალითად, ახლადგასული მოსამართლეები და ასევე შევიდნენ გარდაცვლილი პირები. ჩემთვის ეს არის ნიშანი იმისა, რომ ავტორები მიუდგნენ ზედაპირულად. 

დიმიტრი გვრიტიშვილი: იუსტიციის საბჭოს წევრების გადადგომის აუცილებლობას ვერ ვხედავ 

საქართველოში სასამართლო რეფორმის მხარდასაჭერად ევროპის მოსამართლეთა საკონსულტაციო საბჭოს დასკვნების და პრინციპების კრებულის პრეზენტაცია გაიმართა. დამსწრეებმა ამ პრინციპების პრაქტიკული გამოყენების შემთხვევებზე  ისაუბრეს. პრეზენტაციას ესწრებოდნენ იუსტიციის უმაღლესი საბჭოს წევრებიც. საბჭოს წევრმა, დიმიტრი გვრიტიშვილმა კომენტარი გააკეთა ოპოზიციის მოთხოვნაზე, რომელიც იუსტიციის მინისტრთან ერთად, უმაღლესი საბჭოს შემადგენლობის გადადგომასაც ეხება.  გვრიტიშვილის თქმით, საბჭოს წევრებს მაღალი ლეგიტიმაცია აქვთ და საბჭოს წევრები გადადგომის აუცილებლობას ვერ ხედავენ.

დიმიტრი გვრიტიშვილი: საბჭოს წევრები საკმაოდ მაღალი ლეგიტიმაციით არიან გამწესებული თანამდებობაზე, მათი გადადგომის აუცილებლობას მე ვერ ვხედავ. გარწმუნებთ, საბჭოს მოსამართლე წევრები და ზოგიერთი გამონაკლისის გარდა, სხვა წევრები საკმაოდ ღირსეული ადამიანები არიან, აცნობიერებენ სრულად თავიანთ პასუხისმგებლობას სასამართლოში მიმდინარე მოვლენებთან დაკავშირებით და ჩვენ ვერ ვხედავთ, ჯერჯერობით, იმის აუცილებლობას, რომ თანამდებობები დავტოვოთ. ჩვენ, საბჭოს წევრები მივიჩნევთ, რომ უფლებამოსილებას  ვახორციელებთ კანონის შესაბამისად და ადამიანის უფლებათა დაცვით. 

გიორგი მარგველაშვილი: არჩილ ტატუნაშვილის მკვლელობას აუცილებლად საკადრისი პასუხი უნდა გაეცეს
პრეზიდენტის რეზიდენციაში გიორგი მარგველაშვილისა და სამხრეთ კავკასიაში ეუთო-ს სპეციალური წარმომადგენლის გიუნტერ ბეხლერის შეხვედრა გაიმართა.  შეხვედრის მთავარი თემა არჩილ ტატუნაშვილის მკვლელობის საქმე იყო. გიორგი მარგველაშვილმა ჟენევის მოლაპარაკებებსა და სხვა საერთაშორისო ფორმატებში არჩილ ტატუნაშვილის მკვლელობის საკითხის წინა პლანზე წამოწევის აუცილებლობაზე ისაუბრა და აღნიშნა, რომ ამ მკვლელობას აუცილებლად საკადრისი პასუხი უნდა გაეცეს.
შეხვედრისას საუბარი შეეხო ოკუპირებულ ტერიტორიებზე არსებულ გარემოს, რუსეთის ფედერაციის მცდელობებს შეუზღუდოს მოძრაობის თავისუფლება ოკუპირებულ ტერიტორიებზე მცხოვრებ მოქალაქეებს. ასევე, პრეზიდენტმა განიხილა რუსეთის პროპაგანდის მეთოდები, რომლის მიზანიც საქართველოს საზოგადოების გახლეჩვაა. 

დავით რაქვიაშვილი: ძირითადი და საკვანძო ტატუნაშვილის წამების და მკვლელობის საკითხი იყო. პრეზიდენტმა ისაუბრა იმის აუცილებლობაზე, რომ როგორც ჟენევის მოლაპარაკებების ფორმატში, ისე  სხვა საერთაშორისო ფორმატებში იყოს ყოველთვის წინა პლანზე წამოწეული და რომ ამ მკვლელობას უნდა გაეცეს აუცილებლად საკადრისი პასუხი. 

„მოამბე“: არჩილ ტატუნაშვილის საქმის კვალიფიკაცია შესაძლოა კიდევ უფრო დამძიმდეს
 საზოგადოებრივი მაუწყებლის ცნობით, არჩილ ტატუნაშვილის საქმის კვალიფიკაცია შესაძლოა უფრო დამძიმდეს. ეს, იმ შემთხვევაში მოხდება, თუ ცხინვალში მოკლული მოქალაქის ოჯახი ცხედრის შინაგანი ორგანოების გარეშე გადმოცემის გამო იჩივლებს და გამოძიების კიდევ ერთი მუხლით წარმართვას მოითხოვს. „მოამბის“ თანახმად, არაერთი მოთხოვნის მიუხედავად, საოკუპაციო რეჟიმს ამ დრომდე არ გაუცია ოფიციალური თბილისისთვის პასუხი – გადმოსცემს თუ არა ოჯახს ტატუნაშვილის ორგანოებს. კითხვა უპასუხოდ დარჩა გუშინ ერგნეთშიც, სადაც ტატუნაშვილის საქმე განხილვის მთავარი თემა იყო.

ორშაბათს, 3 საათზე, „ცენტრი“ ემპათიას ხელმძღვანელი და დამოუკიდებელი ექსპერტები შეხვდებიან არჩილ ტატუნაშვილის მამას და მის უფლებადამცველს, თამარ ავალიანს და ერთ-ერთ მთავარი თემა ამ შეხვედრაზე, სწორედ  გარდაცვლილის შინაგანი ორგანოების გადმოცემის და სასამართლო და სამძებრო საქმეების წარმოების საკითხი იქნება. 

მარიამ ჯიშკარიანი:  შეიძლება იქვე დაემატოს სისხლის სამართლის საქმეს სხვა მუხლები, გარკვეულ წილად დავუშვათ, ცხედარზე დამამცირებელი მოპყრობის, ექსპერტიზაში ხელის შეშლის, ანუ გამოძიებაში ხელის შეშლის მუხლი. გარდა ამისა, ოჯახის მხრიდანაც შესაძლებელია აღიძრას ცალკე საქმე, რაც ცალკე გულისხმობს არაადამიანურ მოპყრობას ოჯახის მიმართ. პრაქტიკულად გამოდის, რომ გარდაცვალების შემდეგაც  გრძელდებოდა აი, ასეთი დამამცირებელი მოპყრობა მთლიანად ოჯახის, გარდაცვლილი ადმიანის და ალბათ, თვითონ ქვეყნის მიმართაც არის ეს დამოკიდებულების ამსახველი.

თამარ ავალიანი:  კომისიური ექსპერტიზა ოფიციალურად დანიშნული არ არის, როგორც გუშინ გადავამოწმე მე, გარკვეული პროცედურებია და დაინიშნება უახლოეს მომავალში. აქაც ძალიან მნიშვნელოვანია, რომ  სახელმწიფომ ძალიან სწორად გაანალიზოს ის საკითხი, რომ ჩვენ  ვაპირებთ სტრასბურგში ევროპულ სასამართლოში შეტანას საჩივრის აგვისტოს თვეში და მანამდე უნდა მოესწროს კომისიური ექსპერტიზის შედეგები, რომელიც გადამწყვეტად მნიშვნელოვანია სიკვდილის მიზეზის დადგენის კუთხით.  „ემპათიის“ დასკვნა არის ძალიან მნიშვნელოვანი, ის არის ნეიტრალური დასკვნა, არ არის ვთქვათ ხელისფლების დასკვნა, ეს არის დამოუკიდებელი საზოგადოებრივი ორგანიზაცია და „ემპათია“ ძალიან მაღალი ხარისხის დასკვნებს წერს და ეს ძალიან ადგება ხოლმე საქმეს ევროპულ სასამართლოში.   

ევროპარლამენტი ახალ რეზოლუციას, რომელშიც არჩილ ტატუნაშვილზეც არის საუბარი 14 ივნისს უყრის კენჭს 
არჩილ ტატუნაშვილის მკვლელობა მოხვდა ევროპარლამენტის ახალი რეზოლუციის ტექსტში, რომელსაც წინასწარი ინფორმაციით, ევროპელმა დეპუტატებმა კენჭი 14 ივნისს უნდა უყარონ.  რეზოლუციაში კიდევ ერთხელ არის გამოხატული ევროპარლამენტის მხარდაჭერა  საქართველოს მიმართ და დაგმობილია რუსეთის აგრესია.  დოკუმენტში არაერთხელ არის გამოყენებული ტერმინი - ოკუპაცია.  კენჭისყრამდე 2 დღით ადრე,  12 ივნისს დეპუტატები  საქართველოსთან დაკავშირებით დებატებს გამართავენ და საქართველოს ტერიტორიული მთლიანობისადმი მხარდაჭერას ამ ფორმით  გამოხატავენ.  
თამარ ჩუგოშვილი: ძალიან მნიშვნელოვანი არის, რომ ჩვენს უცხოელ პარტნიორებს კი არ ჩაეკარგოთ ბევრ სხვა პრობლემაში საქართველოს ტერიტორიული მთლიანობის პრობლემა, არამედ მუდმივად დღის წესრიგში იდგეს, როგორც მწვავე საკითხი, სადაც ჩვენ გვჭირდება საერთაშორისო თანამეგობრობის მხარდაჭერა და ეს რეზოლუცია, მსგავსი დოკუმენტები სწორედ ამ ჩვენი პრობლემის მუდმივი აქტუალიზაციისთვის არის პირველ რიგში ძალიან მნიშვნელოვანი და მეორე ეს არის მნიშვნელოვანი იმისთვის, რომ სამართლებრივი გარემო შეიქმნას და დაფუძნდეს იმისთვის, რომ როდესაც დადგება ჩვენი ქვეყნის ტერიტორიული მთლიანობა იურიდიული თვალსაზრისით, საერთაშორისო სამართლის თვალსაზრისით და პოლიტიკური თვალსაზრისით იყოს ყველა დოკუმენტი წესრიგში და ნორმაში. 

დიმიტრი ცქიტიშვილი: ამ დოკუმენტში არის ყველა ის საკითხი, რომელსაც წლების განმავლობაში საქართველოს ხელისუფლება აყენებდა საკითხს. ეს თავად ოკუპაციას და აგრესიას შეეხება, რომელიც 10 წლის წინ განხორციელდა და ამ საკითხის დაგმობა და კიდევ ერთხელ მხარდაჭერა საქართველოს ტერიტორიული მთლიანობის და სუვერენიტეტის. დღევანდელი ხელისუფლების საგარეო პოლიტიკის მხარდაჭერაა. ის პოლიტიკა, რომელსაც წინა ხელისუფლება ატარებდა, ვერ  პოულობდა ასეთ მხარდაჭერას ევროკავშირის  მხრიდან , სწორედ იმიტომ, რომ ჩვენ ასეთი სამშვიდობო პოლიტიკა გავატარეთ, სწორედ იმიტომ, რომ ერთგვარი თავშეკავების და მოთმინების პოლიტიკა გავატარეთ და ცალსახად ვაჩვენეთ, რომ ჩვენი პოლიტიკა არის მშვიდობაზე ორიენტირებული, სწორედ ამიტომ არის ასეთი ცალსახა მხარდაჭერა ევროკავშირისგან.

ირინა ფრუიძე: რეზოლუციის ის ტექსტი, რომელიც ახლა არის წარმოდგენილი ხაზს უსვამს ყველა იმ მნიშვნელოვან ასპექტს საქართველოს ტერიტორიული მთლიანობის და სუვერენიტეტის და ოკუპაციის ფაქტის, რომელიც საქართველოსთვის არის აქტუალური და მნიშვნელოვანი, გმობს ადამიანის უფლებების დარღვევას ოკუპირებულ ტერიტორიებზე და იძულებით გადაადგილებული პირების უფლებების დარღვევას და ბუნებრივია, გმობს იმ შემთხვევებს, როგორიც იყო ტატუნაშვილის და ოთხოზორიას და სხვების მკვლელობა.

ნატალი საბანაძე: საუბარი იქნება ოკუპაციაზე, ოკუპაციის შედეგებზე, იმაზე რომ ომი კი დასრულდა 2008 წელს, მაგრამ რუსეთის მხრიდან აგრესია გრძელდება და რა შედეგები მოაქვს ამას. ეს არის ამ რეზოლუციის მიზანი, რომ ევროპარლამენტმა თავის პოზიცია დააფიქსიროს ამ საკითხზე. ზუსტად რა დარჩება ტექსტში და რა ამოვარდება ამაზე თქმა წინასწარ ძნელია, უნდა დაველოდოთ დებატებს და მომავალ კვირას ყველაფერი გაირკვევა. 

ქეთევან ციხელაშვილი: მთავარი გამოწვევის დაფიქსირება, რომელიც დღეს საქართველოს გააჩნია, განგრძობითი ოკუპაციის სახით და ყველა იმ პრობლემის დაფიქსირება, რომელიც თან სდევს ამ პროცესს უკვე ათი წელია, მათ შორის, ადამიანის უფლებების უხეში დარღვევები და ყველაზე მძიმე - სიცოცხლის ხელყოფა, ცხადია, არის საერთაშორისო თანამეგობრობის, ამ შემთხვევაში, ევროკავშირის და ჩვენი მეგობარი სახელმწიფოების გვერდში დგომის და მხარდაჭერის ძალიან ნათელი გამოხატულება.

თინათინ ბოკუჩავა: სამწუხაროდ, ამ ხელისუფლების პირობებში საქართველო კარგავს აქტუალობას საერთაშორისო ასპარეზზე იმიტომ, რომ ეს ხელისუფლება არ არის საკმარისად პრინციპული ჩვენი ეროვნული ინტერესების დაცვაში. ისინი ატარებენ მაამებლურ პოლიტიკას რუსეთის ფედერაციასთან და ეს შემდგომ აისახება ჩვენს პოზიციებზე საერთაშორისო მიმართულებით. მე მაინც იმედი მაქვს, რომ ის რეზოლუცია, რომელსაც ევროპარლამენტი მიიღებს იქნება კრიტიკული რუსეთის მიმართ, რომ ის ძალიან ნათლად ახსენებს იმას, რომ უნდა დაისაჯონ არჩილ ტატუნაშვილისა და გიგა ოთხოზორიას მკვლელები. რომ ის  ისაუბრებს იმ დეოკუპაციის მოთხოვნებზე რაც საქართველოს აქვს უკვე მრავალი წელია.

ზურაბ ჭიაბერაშვილი: განვლილი წლების ეს დანაკარგი, რაც „ქართული ოცნების“ პოლიტიკას მოჰყვა, ეხლა მაინც ნელ-ნელა იქნას ამოქაჩული, რომ საქართველოს საკითხი ძალიან აქტიურად იდგეს საერთაშორისო დღის  წესრიგში.  ეს რეზოლუციაც ამას ემსახურება, უბრალოდ, ახლა ამ ექვსწლიანი სიჩუმისა და არასწორი საგარეო პოლიტიკის გამო ბუნებრივია, ჩვენ გაცილებით უკანდახეული პოზიციიდან გვიწევს საქართველოს საკითხის აქტუალიზაცია, დღის წესრიგში.

გიორგი კანდელაკი: დიდი იმედი გვაქვს, რომ მთავრობა იმუშავებს იმისთვის, რომ აისახოს რეზოლუციაში დღესდღეობით ჩვენი ქვეყნისთვის აქტიური საკითხები, როგორიც არის ოთხოზორია-ტატუნაშვილის სიის მხარდაჭერა, ეს იქნება საერთაშორისო დონეზე პირველი მხარდაჭერა სანქციების სიისთვის და როგორც არის, მაგ., მოწოდება იმისთვის, რომ საქართველოს ტერიტორიების დეოკუპაციისა და დევნილთა დაბრუნების საკითხი, ხვდებოდეს დასავლეთს, ცივილიზებულ სამყაროსა და რუსეთს შორის განსახილველი საკითხების ნუსხაში.

ბათუ ქუთელია: პირველი გამოვლინება რუსეთის აგრესიული რევიზიონიზმის მოხდა სწორედ საქართველოში. ამიტომაც, პირველი რაც ამ რეზოლუციაში უნდა იყოს ეს არის ფართო კონტექსტი, რომ ეს ომი არ იყო რუსეთის ომი საქართველოს წინააღმდეგ მარტო, ეს იყო რუსეთის ომი ცივილიზებული დემოკრატიული,  ევროპული წესრიგის წინააღმდეგ. უბრალოდ ეს იყო პირველი ღია სამხედრო ძალისმიერი გამოვლინება რუსეთის ამ დაპირისპირებისა, რომელსაც მერე ბევრი სხვა ქმედებები მოჰყვა. სამომავლოდ როგორ უნდა მოხდეს ამ აგრესიის შეკავება და ამ მხრივ უმნიშვნელოვანესი არის რუსეთის აგრესიის შეკავების ეფექტურად განხორციელებისთვის, ადგილზე, საერთაშორისო ყოფნა მაქსიმალური კომპონენტებით. მათ შორის, არსებული ფორმატის გაძლიერებით, ევროკავშირის სადამკვირვებლო მისიის, მაგრამ ასევე საქართველოს კიდევ უფრო სწრაფი ინტეგრაციით ევროპულ და ევროატლანტიკური სტრუქტურებში. 

ნოდარ ხარშილაძე: ჩემი აზრით კარგი იქნებოდა რომ უფრო კარგად იყოს დაფიქსირებული რუსეთის ანუ გასაგებია, რომ ოკუპანტად არის, მაგრამ ის რომ ეს ოკუპაცია დღესაც გრძელდება და ის საზღვრის გადმოწევის ყველა ფაქტი ოკუპაციის გაზრდა არის საქართველოს ტერიტორიების. ამასთან ერთად კარგი იქნებოდა ძალიან, რომ ჩვენ გვემუშავა იმაზე, რომ რუსეთი აგრესორ ქვეყანად დაგვეფიქსირებინა და ერთხელ და სამუდამოდ დაგვესრულებინა ეს რაღაც ჭორები იმაზე თუ ვინ დაიწყო ომი და ა.შ. იმიტომ, რომ ამის პოლიტიკური ნება ჩემი აზრით იყო და ამას ცოტა მეტი მუშაობაც ჭირდებოდა და ამასთან ერთად ძალიან კარგი იქნებოდა, რომ ჩვენ გვქონდეს კონკრეტული წინადადებები იყოს რუსეთის წინააღმდეგ რა.. ანუ რეზოლუცია თვითონ გულისხმობს, რომ მოუწოდებდეს ქვეყნებს რუსეთის წინააღმდეგ კიდევ უფრო აქტიური მოქმედებებისთვის. 

ლევან იზორიამ სიტყვით მიმართა ნატოს წევრი ქვეყნების თავდაცვის  მინისტრებს 

ბრიუსელში მიმდინარე ნატო-ს თავდაცვის მინისტერიალის მეორე დღეს „მტკიცე მხარდაჭერის“ მისიის (RSM) ფორმატში ნატო-სა და პარტნიორი ქვეყნების თავდაცვის მინისტრების შეხვედრა გაიმართა. ლევან იზორიამ, სიტყვით მიმართა ნატოს წევრი ქვეყნების თავდაცვის  მინისტრებს. დახურულ შეხვედრაზე,  რომელიც მტკიცე მხარდაჭერის მისიაში მონაწილე ქვეყნებს ეძღვნებოდა, ლევან იზორიამ ქვეყნის სახელით, კიდევ ერთხელ განაცხადა, რომ საქართველო ნატოსთან ერთად მსოფლიოში მშვიდობასა და უსაფრთხოებას განამტკიცებს. ღონისძიება ნატოს შტაბ-ბინაში ალიანსის გენმდივანმა გახსნა.

ლევან იზორია:  კიდევ ერთხელ დავაფიქსირეთ ჩვენი პოზიცია, რომ  ვრჩებით ნატოს წინაშე აღებული ვალდებულების ერთგული და ნატოსთან ერთად ვამტკიცებთ უსაფრთხოებას და მშვიდობას  მსოფლიოში, კერძოდ კი ავღანეთში. აქ მე მქონდა ასევე შესაძლებლობა მეთქვა, რომ არა მხოლოდ ავღანეთში, არამედ, ჩვენ ევროკავშირის მისიაშიც აქტიურად ვმონაწილეობთ. ასე რომ ვართ მნიშვნელოვან პარტნიორი ქვეყანა, როგორც ნატოსთვის, ისე ევროკავშირისთვის და გავაგრძელებთ ბუნებრივია ამ პარტნიორობას მომავალშიც. 

(იზორია მოახლოებულ ნატოს სამიტზე) ამ სამიტზე ხაზგასმით მოხდება იმ პროგრესის აღიარება, რაც საქართველოს აქვს ნატო-ში ინტეგრაციის გზაზე. დარწმუნებული ვარ, რომ აუცილებლად საჯაროდ ეს გაცხადდება და კიდევ ერთხელ საქართველო ერთ მნიშვნელოვან ნაბიჯს გადადგმას წინ ნატოსკენ. მიუხედავად სხვადასხვა ფორმატისა, სხვადასხვა გადაწყვეტილებისა, მთავარ სტრატეგიულ ამოცანასთან დაკავშირებით, რასაც ჰქვია საქართველოს ნატო-ში გაწევრიანება, ვართ შეუქცევად პროცესში.

საბჭოთა ანტირელიგიური პოლიტიკისადმი მიძღვნილი ფოტოგამოფენა ნატოსა და ევროკავშირის საინფორმაციო ცენტრში
ნატოსა და ევროკავშირის საინფორმაციო ცენტრში საბჭოთა ანტირელიგიური პოლიტიკისადმი მიძღვნილი ფოტოგამოფენა და დისკუსია მოეწყო. გამოფენაზე კომუნისტური ხელისუფლების მიერ ჩამორთმეული იმ სინაგოგების, მეჩეთების, კათოლიკური, სომხური და ლუთერული ტაძრების ძველი და ახალი ფოტოები იყო წარდგენილი, რომლებიც მესაკუთრეებს არ დაბრუნებიათ.

მაკო ღავთაძე: გამოფენაზე წარმოდგენილია სინაგოგები, მეჩეთები სომხური კათოლიკური,  ევანგელურ-ლუთერული ეკლესიები, მატი ნაწილი, რომლებიც საბჭოთა პერიოდში ჩამოერთვათ მესაკუთრეებს და დღემდე ვერ ახერხებენ მათი ისტორიული მფლობელები დაიბრუნონ ეს ქონება. ეს არ არის სრული სია, გაცილებით მეტი ზარალი მიადგა მეტ რელიგიურ გაერთიანებას, უბრალოდ ინსტიტუციის პრობლემა, ქონების დაბრუნების პრობლემა ამ 5 რელიგიური გაერთიანების წინაშე დგას ყველაზე მწვავედ და ჩვენი სურვილი იყო, რომ ხაზი გაგვესვა ამ პრობლემისთვის და წამოგვეწია წინ.

ვაზგენ მირზახანოვი: სამწუხაროდ არ წყდება იმ ეკლესიებისა და შენობების დაბრუნების საკითხი, რომლებიც საბჭოთა პერიოდში ჩამოართვეს რელიგიურ სათემოებს, სომხეთის ეპარქიას რამდენიმე პრობლემა აქვს,  პირველი, ეს არის ეკლესიების დაბრუნება, რომლებიც დეფაქტო მოქმედებენ, ჩვენ წარვუდგინეთ მთავრობას, რომ იურიდიულად გააფორმონ ეს ყველაფერი სომხეთის ეპარქიის ბალანსზე, მეორე საკითხი ეკლესიებს უკავშირდება, არსებობს რამდენიმე ტაძარი, რომელთან დაკავშირებითაც კითხვები გვაქვს მართმადიდებლურ ეკლესიასთან. იმედი გვაქვს, რომ საპატრიარქოსთან ურთიერთგაგებას და კარგ შედეგებს მივაღწევთ. ჩვენ არც შესანიშნავს სახელმწიფოში ვცხოვრობთ და ჩვენს შორის არანაირი პრობლემა არ უნდა არსებობდეს.

შოთა შალელაშვილი  მიხეილ სააკაშვილის წინააღმდეგ

დეპუტატი შოთა შალელაშვილი მიხეილ სააკაშვილს სასამართლოში უჩივის. შალელაშვილი სააკაშვილს რასისტულ და  ანტისემიტურ განცხადებებში ადანაშაულებს(სააკაშვილმა მას „რუსი- ებრაელი“ უწოდა). პარლამენტარის ამ განცხადებას წინ უძღოდა  მიხეილ სააკაშვილის ბრალდება, რომლის მიხედვითაც, შოთა  შალელაშვილის შვილი სასჯელს ამერიკაში რუსი ჰაკერების დახმარებით თანხების მოპარვის  ბრალდებით იხდის. სააკაშვილის მტკიცებით, „მოპარული“ ფული შემოედინებოდა  საქართველოში, ირიცხებოდა ყოფილი პრემიერის ბიძინა ივანიშვილის საპარტნიორო ფონდში და სავარაუდოდ, ხდებოდა მისი გათეთრება. 

ოდესის ყოფილი გუბერნატორის  თქმით,  შოთა შალელაშვილს ქართული პასპორტი ბიძინა ივანიშვილმა  დაუმსახურებლად  მისცა.   სააკაშვილის ამ ბრალდებას კვლავ უპასუხა შალელაშვილმა.  პარლამენტარის თქმით,  დოკუმენტზე რომლითაც  მას საქართველოს პასპორტი მისცეს სააკაშვილის ხელმოწერაა.

შოთა შალელაშვილი: არ მქონდა ნანახი რუსთავი 2-ის ეთერში გასული გადაცემა, სადაც მიხეილ სააკაშვილმა სიტყვა-სიტყვით აფერისტი და რუსი ებრაელი მიწოდა. პირადად მე, შოთა შალელაშვილს მიმაჩნია და  ამას ვაფასებ როგორც ანტისემიტურ და რასისტულ განცხადებით, რომელიც შეურაცხყოფას მაყენებს არა მხოლოდ მე, არამედ საქართველოში მცხოვრებ მთელ ებრაელ საზოგადოებას.  თანამედროვე სამყარო შეთანხმდა, რომ ამ ენაზე არათუ პოლიტიკოსები, უკვე აღარც  ადმიანები საუბრობენ ასეთ ენაზე. სააკაშვილის სულიერ მდგომარეობაზე მე ვერ ვისაუბრებ, მაგრამ ამ კაცმა მოახერხა და ამ სამ სიტყვაში სამი დანაშაული ჩაიდინა. როდესაც  საუბრობს აფერისტი, ეს არის ღირსების შემლახავი ნორმა. მეორე- რასისტული დ ანტისემიტური  განცხადება გააკეთა. ამ ტიპის შეურაცხყოფაზე კი ვიწყებ პოლიტიკურ კამპანიას და შესაბამის  პროცედურას სააკაშვილის წინააღმდეგ სამართლებრივ დონეზე. ჩემი რეაქცია იქნება მაქსიმალურად მკაცრი. 

შოთა შალელაშვილის ბრალდებებს  მიხეილ სააკაშვილმა უპასუხა. 
მიხეილ სააკაშვილი: რაც შეეხება სრულიად ბრიყვულ ბრალდებას ანტისემიტიზმში სასაცილოც აღარ არის. მინდა ვთქვა, რომ ჩემი რძალი არის ებრაელი და ძალიან მიყვარს, მყავს უამრავი ებრაელი მეგობარი, რომლებიც მიყვარს და პატივს ვცემ და ებრაელობა აქ არაფერ შუაში არის. ეს კაცი არ არის საქართველოსთან დაკავშირებული, ის იყო რუსეთში, ქართულად ორ სიტყვას ძლივს აბამს, წერა-კითხვა საერთოდ არ იცის რამდენადაც მესმის.   სრულიად დაუმსახურებლად ჩაახუტა ივანიშვილმა ქართული პასპორტი და კაცმა არ იცის რა დამსახურებისთვის აღმოჩნდა საქართველოს პარლამენტში ყველაფერი არის მარტივი, საქართველოს დაეპატრონა ათასგვარი რჯულის  ავანტიურისტები და აფერისტები ისინი ძარცვავენ საქართველოს. ეს კაცი შალელაშვილი თითქმის უფასოდ იღებს დენს საქართველოს მოსახლეობის ხარჯზე იმის გამო რომ ჩვენი მოქალაქეები ბევრად მეტს იხდიან დენში.  ასევე, აწარმოებს ბიტკოინებს და ასევე, ამაში გამოყენებულია ის ფული, რომელიც მისმა შვილმა მოიპარა ამერიკიდან და აქ არის საუბარი მილიარდობით დოლარზე ეს სასამართლოს წესით არის დადასტურებული. საქართველო გადაიქცა დიდ ფულის სარეცხავ საამქროდ,  ივანიშვილმა ჩამოიყვანა ეს მართლა თაღლითი და ჩაუყენა ამ ყველაფერს  სათავეში და ერთად რეცხავენ ფულს. ეს ხდება ქართველი ხალხის ხარჯზე მე არ ვაძარცვინებ ათასგვარ საქართველოში შემოსულ ძალიან არასუფთა ელემენტებს ქართველ ერს და მე დავიცავ ქართველებს ასეთი უწმინდურებისგან და ეს არის ჩემი პრინციპული პოზიცია.   ეს ბოროტება, რომ უპატრონო ტაძარს მართლა ეშმაკები დაეპატრონენ და საქართველოს დაეპატრონენ ავანტიურისტები და კაცმა არ იცის საიდან ჩამოყვანილი ადამიანები და ელემენტები ეს სიტუაცია დასრულდება, დასრულდება ძალიან მალე ივანიშვილის მმართველობასთან ერთად. მათ მოუხდებათ მთელი ამ ფულის დაბრუნება ქართველი ხალხისთვის, ეს ფული როგორც დანაშაულებრივი ფული უნდა იყოს ჩამორთმეული. როგორც ამერიკელებმა ჩამოართვეს მის შვილს ეს ფული, ჩვენ რითი ვართ ამერიკელებზე ნაკლები? ჩვენც ჩამოვართმევთ ამ ფულს. ეს ფული დაუბრუნდება ქართველ ხალხს, რომელსაც კანონიერად ეკუთვნით იმ გადასახადების ხარჯზე, რომელსაც აძლევენ დენის სახით, იმ გაუცემელი ხელფასების პენსიების და იმ შემოსავლების დაკლებით, რითაც დღეს რეალურად ზარალდება ქართველი ხალხი. 

შოთა შალელეაშვილი: მოქალაქეობა აღვიდგინე 2012 წელს, როდესაც თვითონ ბატონი სააკაშვილი იყო პრეზიდენტი. მისი ხელწერითა მაქვს აღდგენილი მოქალაქეობა. რა კავშირშია ბატონ ივანიშვილთან პასპორტი გაუგებრობაა. აი, იმდენად გადაუმოწმებელ და არასრულ ინფორმაციას ავრცელებს, რომ თუნდაც ამ ნაწილში შეეძლო უბრალოდ გადაემოწმებინა, სიზუსტეში მოეყვანა, როდის მქონდა წარდგენილი მოქალაქეობა. არც ერთნაირად არ შეიძლებოდა მე სხვა გზებით აღმედგინა, გარდა იმისა, რომ მას მოენიჭებინა ჩემთვის მოქალაქეობა. 

მალხაზ სონღულაშვილი: თემის, კულტურის, რელიგიის განსხვავებულების სიძულვილს და სიძულვილის ენას მიუღებელია. ჩვენ  ყველანი ვართ თანასწორები. ყველა ადამიანი არის ერთადერთი ამ დედამიწაზე და ასეთად უნდა შეფასდეს და დაფასდეს და მისი შეურაცხყოფა რაიმე ნიშნით სრულებით მიუღებელია.

ბაზგენ მირზოხანიანი: სანამ მსგავს განცხადებებს გააკეთებენ პოლიტიკოსები კარგად უნდა დაფიქრდნენ. ნაციონალური ან რელიგიური გრძნობების შეურაცხყოფის უფლება არავის აქვს.

გიორგი მგელაძე:  ქარტიის წესდების დებულების მიხედვით, თუ ვთქვათ კონკრეტულ მედიაპროდუქტზე რომელიც ნებისმიერ მხარეს აინტერესებს თქვათ, ქარტიის საბჭოს მოსაზრება, ამისთვის უნდა შემოიტანოს ქარტიაში განცხადება. მესმის, ვთქვათ საზოგადოების ინტერესი, რომ არის გახმაურებული საქმე, მაგრამ ჩვენს ორგანიზაციას, თვითრეგულირებისთვის აქვს კონკრეტული წესდება.

არჩილ კბილაშვილი:  რამოდენიმე საათის წინ მქონდა შეხვედრა ბატონ შოთასთან. მივიღე დავალება, რომ მომემზადებინა სამართლებრივი პოზიცია მასთან დაკავშირებით, რა საკითხიც აინტერესებს. ამჟამად შევუდექით საკითხის შესწავლას. შესწავლის შემდეგ ჩვენი პოზიცია გვექნება.

„კურიერი“: საქართველოს რკინიგზამ აუდიტის სამსახურთან ხუთთვიანი სასამართლო დავა ორ ინსტანციაში წააგო 

 რუსთავი2-ის ცნობით, საქართველოს რკინიგზამ 5 თვიანი სასამართლო დავა  წააგო აუდიტის სამსახურთან. აღნიშნული უწყება რკინიგზაში შემოწმებას ჩაატარებს. 

„კურიერის“ თანახმად, ინფორმაცია იმის შესახებ, რომ აუდიტის სამსახურს რკინიგზის შესამოწმებლად სასამართლოს ჩარევა დასჭირდა, საპარლამენტო უმრავლესობაში არ ჰქონდათ. რომან კაკულიას თქმით, დარგობრივი ეკონომიკის კომიტეტი ამ საკითხით დაინტერესდება.

რკინიგზის განცხადება: "სახელმწიფო აუდიტის სამსახურის შესახებ კანონის დანაწესიდან გამომდინარე, მიგვაჩნია, რომ საქართველოს რკინიგზა არ წარმოადგენს აუდიტის ობიექტს."- 

ვასო ურუშაძე: უამრავი ქეისია, სადაც იკვეთება ბრალეულობა რკინიგზის მმართველი მენეჯმენტის მხრიდან... კომპანია, რომელიც ეკუთვნოდა ოფშორულ ორგანიზაციას, რომლის თვითღირებულება რეალური იყო 7 მლნ. აშშ დოლარის, ერთ-ერთი ბიზნესმენის -ვანო ჩხარტიშვილის მხრიდან მოხდა ამ კომპანიის შეძენა 32 მლნ. დოლარად და შემდეგ ამის საფუძველზე მოხდა 80 მლნ დოლარის სესხის აღება „ქართუ ბანკისგან“. 
საქართველოს რკინიგზა იღებს მართვაში და მართვის აღებისთანავე პირველივე ტრანზაქციას აკეთებს 8 მლნ ნახევარი დოლარის ოდენობით, რომელი ფულიც მიდის „ქართუ ბანკში“ და შესაბამისად, აგრძელებს ამ ვალის დაფარვას.

ირაკლი აბესაძე: მამუკა ბახტაძის ხელმძღვანელობისას, რომელიც დღეს ფინანსთა მინისტრის პოსტს იკავებს ტვირთბრუნვა განახევრდა, ასევე განახევრდა ფინანსური მოგება რკინიგზის, შემცირდა შემოსავლები, მეორეს მხრივ შენარჩუნდა ის მაღალანაზღაურებადი მენეჯმენტი, რომელიც მრავალ ათეულ ათას ლარს იღებდა ხელფასის სახით ყოველთვიურად,  ასე, რომ არის ჩადენილი კონკრეტული დანაშაულებრივი ქმედებები რკინიგზაში.

რომან გოცირიძე: ეს არის შეუღწეველი ციხე-სიმაგრე, რომლის აუდიტი სასამართლოს გზით თუ არის შესაძლებელი, რომ განხორციელდეს, რკინიგზა იბრძვის, მას უნდა, რომ დამალოს ყველა ის უარყოფითი შედეგი, რაც კი მიადგა ამ 6 წლის განმავლობაში არა მარტო რკინიგზას, არამედ ქვეყანას.

 რომან კაკულია: არა მგონია სახელმწიფო აუდიტი იყოს ის სამსახური, რომელმაც არ იცოდეს ზუსტად რაში მდგომარეობს ის მანდატი, რომელზეც ვრცელდება მისი უფლებამოსილება, მეორეს მხრივ, არც რკინიგზაა ის უწყება, რომლისთვისაც ეს საკითხი პირველად დგება და რადგან სასამართლომდე მივიდა საქმე, არის რაღაც დეტალები, რომელთა გაცნობის გარეშეც საბოლოო პასუხის გაცემა გამიჭირდება.

 რისთავი2-ის  მიხედვით, საქართველოს რკინიგზა რამდენიმე შვილობილი კომპანიას ფლობს, ის 100%-ით წარმოდგენილია 2011 წელს დაფუძნებულ საპარტნიორო ფონდში. ოფიციალური მონაცემებით, 2012 წლის შემდეგ ტვირთბრუნვა 47 პროცენტით არის შემცირებული და 2017 წელს 10,7 მილიონი ტონა შეადგინა.

პრემიერ-მინისტრის განცხადება   ეკონომიკურ ზრდასა და ტურიზმის  განვითარებაზე

ქვეყნის ეკონომიკურ პარამეტრებზე ისაუბრა პრემიერ-მინისტრმა. მთავრობის სხდომაზე. გიორგი კვირიკაშვილმა ყურადღება ტურიზმის შემოსავლებზე გაამახვილა. გავრცელებული ცნობით, ამ სფეროდან მიღებული შემოსავალი წლის პირველი რამდენიმე თვის განმავლობაში 28%-თ არის გაზრდილი. ამასთან მიმდინარე წლის პირველი 4 თვის ეკონომიკური ზრდის საშუალო მაჩვენებელი 5,5 %-ია.

გიორგი კვირიკაშვილი:  2018 წლის მიმდინარე ეკონომიკური პარამეტრების მხრივ ძალიან კარგი შედეგები გვაქვს, რომლებიც თუ არ ვცდები, ერთი თუ ორი დღის წინ გამოქვეყნდა. ყველას ძალიან გვახარებს, რომ 2018 წლის მიმდინარე პერიოდში ფიქსირდება მნიშვნელოვანი ეკონომიკური ზრდა. გამოქვეყნდა აპრილის თვის ეკონომიკური ზრდის მაჩვენებელი, რომელიც 6,5 პროცენტს შეადგენს. ეს არის ბოლო წლების განმავლობაში ყველაზე მაღალი მაჩვენებელი, როგორც ყოველთვიურ, ისე კვარტალურ ჭრილში. მიმდინარე წლის პირველი ოთხი თვის ეკონომიკური ზრდის საშუალო მაჩვენებელი არის 5,5 პროცენტი. მნიშვნელოვანია, რომ ეკონომიკურ ზრდაში წარმმართველი როლი უკავია კერძო სექტორს. ბოლო წლების მსგავსად, 2018 წლის პირველ კვარტალშიც, ნარჩუნდება საკმაოდ პოზიტიური ტენდენციები, ბიზნესსექტორში ბრუნვის გამოშვების დასაქმების ზრდის მიმართულებით“, 

გუდაურის განვითარების გეგმა
საქართველოს პრემიერ-მინისტრმა  მთავრობის სხდომაზე სამთო სათხილამურო კურორტ გუდაურის განვითარებაზეც ისაუბრა. გიორგი კვირიკაშვილის ინფორმაციით, დღევანდელი გუდაური მასშტაბით სამჯერ გაიზრდება და ეს იქნება კანონზომიერად დაგეგმილი კურორტი. მთავრობის სხდომაზე მინისტრთა კაბინეტმა გუდაურის ქალაქ-მშენებლობითი დოკუმენტაცია დაამტკიცა. პრემიერის შეფასებით, გუდაურში უნდა არსებობდეს საცხოვრებელი და საფეხმავლო ზონები, საჭირო რაოდენობით პარკინგი და სავაჭრო-გასართობი სივრცეები. გიორგი კვირიკაშვილის თქმით, კურორტის გეგმის შესაბამისად განვითარება კიდევ უფრო მნიშვნელოვანია იმის გათვალისწინებით, რომ 2023 წელს გუდაური და ბაკურიანი თხილამურითა და სნოუბორდით თავისუფალი სტილით სრიალში მსოფლიო ჩემპიონატს უმასპინძლებს. მომავალში იგეგმება ტრასების განვითარება ჩრდილოეთის ფერდობზეც, სადაც თოვლი გაცილებით უფრო ხანგრძლივად ნარჩუნდება.

 გიორგი კვირიკაშვილი:  მოგეხსენებათ, რამდენად დიდ მნიშვნელობას ვანიჭებთ ქვეყნის სწორ სივრცით განვითარებას და განსაკუთრებით ჩვენს ზამთრის კურორტებს. საჭიროა, იქ იყოს საცხოვრებელი ზონა, საჭირო რაოდენობით პარკინგი, საფეხმავლო ზოლები, სავაჭრო-გასართობი სივრცეები და ა. შ. კურორტის განვითარების სტიქიურად მიშვება მხოლოდ და მხოლოდ დეველოპერების ბიზნესინტერესებზე დაყრდნობით არასწორ შედეგს მოგვცემს. ვფიქრობ, ის სამუშაო, რომელიც მთავრობამ კანადურ კომპანია „ეკოზაინთან“ ერთად განახორციელა, საშუალებას გვაძლევს, გეგმაზომიერად განვავითაროთ გუდაურის უმნიშვნელოვანესი კურორტი. გუდაური სამ ტერიტორიად იყოფა. პირველი – ცენტრალური გუდაური, მეორე – ახალი გუდაური, რომელიც კურორტის მთავარი საფეხმავლო ცენტრი იქნება. საკურორტო დასახლების შენობების პირველ სართულებზე სავალდებულო წესით განთავსდება ტურისტული ინფრასტრუქტურა.

მესამე – ეს არის კობი-გუდაურის საბაზო არეალი, რომელიც გუდაურის სათხილამურო არეალთან წვდომას გააუმჯობესებს. ჩრდილოეთის მხრიდან შემომავალ ტურისტებს კლიმატური პირობების მიუხედავად, საშუალება ექნებათ,  გონდოლის  საშუალებით,  ძალიან მარტივად მოხვდნენ სასრიალო სივრცეში

საქართველოში საერთაშორისო ვიზიტორებს ახალი მეთოდით  დაითვლიან
საქართველოში საერთაშორისო ვიზიტორების დათვლა ახალი მეთოდით  განხორციელდება. ეკონომიკისა და მდგრადი განვითარების სამინისტროს ტურიზმის ეროვნულმა ადმინისტრაციამ საერთაშორისო ვიზიტორების მახასიათებლების კვლევის პრეზენტაცია მოაწყო.  ახალი სტანდარტების მიხედვით, ტურისტების აღრიცხვა მათი დასრულებული ვიზიტებით მოხდება, რომელიც ორ ნაწილად გაიყოფა. მაგალითად, ვიზიტი, რომელიც მოიცავს ღამისთევას არის ტურისტული, დანარჩენი კი ითვლება ერთდღიან ვიზიტებად. საერთაშორისო მოგზაურობის ვიზიტებს სხვა ქვეყნის რეზიდენტი საქართველოს მოქალაქეების ვიზიტებიც დაემატა.

პარლამენტის თავმჯდომარის ვიზიტი  უკრაინაში
საქართველოს პარლამენტის თავმჯდომარე საპარლამენტო დელეგაციასთან ერთად კიევში იმყოფება. ირაკლი კობახიძე საქართველოს, მოლდოვასა და უკრაინის რიგით მეორე საპარლამენტთაშორისო კონფერენციაში იღებს მონაწილეობას.

არჩილ თალაკვაძე: საქართველო, უკრაინა და მოლდოვა საპარლამენტო ასამბლეას ვქმნით. საპარლამენტო ასამბლეის მიზანი იქნება ჩვენი ქვეყნების სწრაფი ინტეგრაციის უზრუნველყოფა ევროკავშირში, რეფორმების კონსოლიდაცია და ურთიერთმხარდაჭერა იმისთვის, რომ მოხდეს დასავლურ სტრუქტურებში ჩვენი ქვეყნების სწრაფი ინტეგრაცია. 

კახა კუჭავა: კიდევ უფრო ხელს შეუწყობს გააღრმაოს თანამშრომლობა და ევროპისკენ მიმავალ გზაზე კიდევ უფრო გავაერთიანოთ ძალები. გარდა ამისა, იქნება პანელური მსჯელობები, სადაც გამოვალთ, იმ სტატუსთან დაკავშირებით ვისაუბრებთ, თუ რომელი ქვეყანა, როგორ ასრულებს თავის ვალდებულებებს, რომელიც აღებული გვაქვს ასოცირების ხელშეკრულებიდან გამომდინარე და რა თქმა  უნდა,  დაისახება კიდევ უფრო თანამშრომლობა მომავალ გეგმებთან დაკავშირებით, იმ გამოწვევებთან დაკავშირებით, რომელიც ამ სამ ქვეყანას უდგას წინ.

მოწევასთან დაკავშირებით ამოქმედებული შეზღუდვები

 ჯანდაცვის კომიტეტის წარმომადგენლებმა სხვადასხვა უწყების  თანამშრომლებთან ერთად მოწევასთან დაკავშირებით ამოქმედებულ აკრძალვებზე იმსჯელეს.

მაკონტროლებელ ორგანოში განმარტეს, რომ 500 ობიექტიდან 92%-ში მათ პოზიტიური ვითარება დახვდათ და  ძირითად გამოწვევად თამბაქოს რეკლამასთან დაკავშირებული დარღვევები რჩება.

აკაკი ზოიძე: ძალიან მნიშვნელოვანი თემა არის ეს, რომ პრაქტიკულად სრული სოლიდარობა 1 მაისის მერე გამოიჩინა, თითქმის სრული ყოველ შემთხვევაში, აი ნახავთ დღეს მონაცემს, ვიცი, რომ 90%-ზე ზემოთ არის ვთქვათ არსებული მონიტორინგის შედეგებით კანონის აღსრულების  ანუ კანონმორჩილება ვთქვათ ესე, იმ დაწესებულებებში, სადაც 1 მაისიდან აიკრძალა იცით საჯარო დაწესებულებებში  და მათ შორის დახურულ შენობებში და არამარტო დახურულ შენობებში, არამედ იმ ადგილებში, სადაც არის ბავშვების თამაშის ვთქვათ სკვერები და ა. შ. ადგილები, სათამაშო მოედნები და ა. შ.  რომ იქ აღსრულება საკმაოდ კარგად მიმდინარეობს.

მაია ლაგვილავა: ჩვენ. რა თქმა უნდა, ასეთ ხანმოკლე პერიოდში, ერთთვიანი გადასახედიდან ვერანაირ შედეგს ვერ მივიღებთ თუმცა კი ხანგრძლივ პერიოდში ნამდვილად შესაძლებელია ჯანმრთელობის გაუმჯობესება და გარდა ამისა იმ დანახარჯების შემცირება, რომლიც თამბაქოს მოხმარებით გამოწვეული დაავადებების მკურნალობისთვის იხარჯება.

გიორგი თაბუაშვილი: გვაქვს დაახლოებით 150-მდე ადმინისტრაციულ სამართალდარღვევის ფაქტი, შესაბამისად, მოხდა გადამხდელების, ამ შემთხვევაში ბიზნეს სექტორის წარმომადგენლების დაჯარიმებაც ფულადი ჯარიმები იგულისხმება. ასევე მნიშვნელოვანია, რომ ის რეგულაციები, რაც ძალაში შევა 1 სექტემბრიდან და შემდეგ უკვე 1 იანვრიდან ამისთვის ძალიან კარგად მოვემზადოთ.

ალექსანდრე ბირთველაშვილი: რაც შეეხება სტატისტიკას- სტატისტიკა უკვე ჩვენთან 1 მაისიდან 6 ივნისამდე გვაქვს. ამ ხნის განმავლობაში ბევრიც არ ყოფილა გამოძახება ,იყო სულ 69 გამოძახება, სადაც ჩვენ დავაჯარიმეთ 25 იურიდიული პირი და 78 ფიზიკური პირი, მაგრამ აქედან ნაწილი ამ დაჯარიმების იყო გამოვლენილი ჩვენს მიერ. ხშირ შემთხვევაში გამოვლენები გვაქვს ჩვენ უფრო ავტობუსის მძღოლების, მარშუტკის მძღოლების, კლუბებში. ეხლა რესტორნებში იმდენად ჩვენ ესე არ შევდივართ და ის რეიდებისავით არ ვაწყობთ, ვერ ვაჯარიმებთ, უნდა დაჯარიმდეს მშობელი. ეს გვაქვს სასმელზე მაგალითად რა. არასრულწლოვანი  როცა ნასვამია სკოლაში, ჩვენ ვაჯარიმებთ ამ შემთხვევაში მის მშობლებს და კანონში არ არის განსაზღვრული ეს, არასრულწლოვანმა რომ მოწიოს ასეთ ადგილზე, ჩვენ რეაგირებას ვერ ვაკეთებთ, იმიტომ რომ კანონში არ გვაქვს ეს განსაზღვრული და მაგ მხრივ არის ერთი პრობლემა.

IRI-ს წარმომადგენლებმა საკრებულოს უმრავლესობას ბოლო კვლევის შედეგები პირადად გააცნეს

საკრებულოს უმრავლესობას ბოლო კვლევის შედეგები პირადად გააცნეს IRI-ის წარმომადგენლებმა. “ქართული ოცნება”  კვლევის დეტალებით დაინტერესდა. „ოცნების“ წარმომადგენლებმა დასვეს კითხვა, თუ რატომ არის დიდი განსხვავება ინსტიტუციების საქმიანობის შეფასების ნაწილში 2012 წელსა და მიმდინარე წელს შორის. 

ბექა დავითულიანი: კითხვები არსებობს პოლიტიკურ ნაწილში, მაგალითად, ინსტიტუციებთან მიმართებაში. როდესაც საუბარი არის, მაგალითად, პოლიციის საქმიანობის დადებითად შეფასებაზე 2012 წელს და შეფასებული არის უმეტესწილად დადებითად 2012 წელს პოლიციის და სხვა ძალოვანი უწყებების მუშაობა, მათ შორის, სასამართლოს და პროკურატურის. სასამართლოში, რომელსაც ერთ პროცენტიანი გამამართლებელი განაჩენი გამოჰქონდა დადებითად არის შეფასებული და ამის ნახევარი აქვს ნდობა სასამართლოს და ძალოვანი უწყებების მიმართ ახლა.

ვახტანგ შაქარიშვილი: გარდა კონკრეტულად კვლევის ნაწილისა, რომელიც თბილისს ეხება, ჩვენ გვაქვს  კითხვები კვლევის პოლიტიკურ ნაწილთა. რა თქმა  უნდა ჩვენ ვუდასტურებთ პატივისცემას IR-ის ცენტრალურ ორგანიზაციას,  მაგრამ გვაქვს სერიოზული და მნიშვნელოვანი, შეიძლება ითქვას  კრიტიკული კითხვები კვლევის პოლიტიკურ ნაწილთან მიმართებით, თუ რამდენად  შეესაბამება იქ მოყვანილი მონაცემები საქართველოში არსებულ რეალობას. 

არასამთავრობო ორგანიზაცია "საფარი" პოლიციელთა მიმართ გამოძიების დაწყებას ითხოვს

არასამთავრობო ორგანიზაცია „საფარი“ შსს-ს დაკავებული თანამშრომლის გარდა იმ პოლიციელების დასჯას ითხოვს, რომლებიც წერეთლის გამზირზე მომხდარი მკვლელობის უშუალო თვითმხილველები არიან. საქმე ეხება 31 მაისს თბილისში წერეთლის გამზირზე ქალის დაჭრასა და მისი ყოფილი ქმრის მკვლელობას, რომელშიც ბრალდებული პოლიციელია.

მოქმედმა პოლიციელმა, ალექსანდრე ჯინჭველაშვილმა 2 მცირეწლოვან შვილთან ერთად მცხოვრები ყოფილი პარტნიორი, ელენა ბლაგოდარნაია იარაღით დაჭრა. ამბავს ბლაგოდარნაიას ყოფილი ქმარიც შეესწრო, რომელსაც პოლიციელმა ცეცხლსასროლი იარაღიდან სასიკვდილოდ ესროლა.

ორგანიზაციის წარმომადგენლების თქმით, ბლაგოდარნაიამ პოლიცია ინციდენტამდე ერთი საათით ადრე ჯინჭველაშვილისგან თავის დასაცავად გამოიძახა. ბრალდებულს ყოფილი პარტნიორი ბინაში არ უშვებდა. სახლში შესვლა მან მხოლოდ პოლიციის მოსვლის შემდეგ ეკიპაჟთან ერთად შეძლო. ჯინჭველაშვილი ბინაში 15 წუთის განმავლობაში იყო და სროლას პოლიციელებიც შეესწრნენ.

ა/ო „საფარში“ მიაჩნიათ, რომ პოლიციელებმა გულგრილობა გამოიჩინეს, რადგან დამნაშავემ სხვადასხვა ოთახში მყოფ ორ ადამიანს დაუბრკოლებლად ესროლა.

ელისო რუხაძე: ერთი საათის განმავლობაში ურეკავდა. ელენე საოჯახო საქმეებით იყო დაკავებული, ელენა ბლაგოდარნაია სამი შვილის დედაა. სახლში მოძალადე სამსახურებრივი მოვალეობის შესრულების პროცესში მივიდა, მიეჭრა და იარაღი მიადო შუბლზე, სროლას აპირებდა, რა დროსაც ელენა ბლაგოდარნაიამ რაცია ამოაცალა და რაციის საშუალებით აპირებდა ამ ძალადობის გახმაურებას, რისიც შეეშინდა მოქმედ პოლიციელს და შემთხვევის ადგილი დატოვა. სწორედ ეს იყო მთავარი ბიძგი ელენესთვის,  რომ პოლიციისთვის მიემართა. 

ბაია პატარაია : ადგილზე მისვლის დროს მას ჰქონდა 20 წუთი, რომ განერიდებინა მოძალადე ადგილისგან და მსხვერპლისგან და ამით გადაერჩინა მამუკას სიცოცხლეც, მაგრამ არ შეასრულა თავისი ვალდებულება პატიოსნად. მოგვიანებით, როდესაც არაერთი გასროლა განხორციელდა, ამ შემთხვევაშიც მიგვაჩნია, რომ პატრულმა არ იმოქმედა შესაბამისად და კანონიერად. პატრულის ორი თანამშრომლის თვალწინ ალექსანდრემ მოკლა, გასროლა განახორციელა მეორე ადამიანის წინააღმდეგ და ამ შემთხვევაშიც პატრულს არანაირი ღონისძიება არ გაუტარებია.

ელენა ბლაგოდარნაია: ხან შერიგება უნდოდა, ხან მლანძღავდა, მემუქრებოდა, მაგისი პრობლემა იყო ისიც, რომ სვამდა და თამაშობდა.  როგორც კი დავინახე პატრული კარებთან, გავაღე და ერთად შემოვიდნენ ამ სახლში. ისე იქცეოდნენ ერთმანეთში, ჩანდა, რომ იცნობდნენ ერთმანეთს. გადავიდა შეურაცხყოფაზე ჯინჭველაშვილი, მოძრაობდა ოთახებში, არავინ არაფერს ეუბნებოდა. ამ ყველაფერს შემთხვევით დაესწრო ჩემი შვილის მამა, მამუკა გაგნიძე. ავიყვანე ბავში, გადავედი საძინებელში ბავშვის ტანსაცმლის გამოსაცვლელად. ამ დროს უკნიდან ჯინჭველაშვილმა მესროლა. 

კავშირი „საფარი“  გეგმავს უჩივლოს  შს სამინისტროს, ვინაიდან მიაჩნიათ, რომ სამართალდამცველებმა არც მაშინ იმოქმედეს სათანადოდ, როდესაც ელენე ბლაგოდარნაიამ  სექტემბრის  თვეში მიმართა დახმარებისთვის მოძალადე ჯინჭველიშვილისგან თავის  დასაღწევად, თუმცა სამართალდამცველები ამ შემთხვევაში მხოლოდ და მხოლოდ ერთ თვიანი შემაკავებელი  ორდერით შემოიფარგლნენ.
13 წლის მოზარდი, რომელსაც საპატრულო პოლიციის ავტომობილი დაეჯახა რეფერალურ საავადმყოფოში რჩება

13 წლის მოზარდი, რომელსაც მოსკოვის გამზირზე საპატრულო პოლიციის ავტომობილი  დაეჯახა  რეფერალურ საავადმყოფოში რჩება. ექიმების თქმით, ბავშვის ჯანმრთელობის მდგომარეობა საშუალო სიმძიმისაა. დაზარალებული შინაგანი ორგანოების  დაზიანების საშიშროება მოხსნილია,  
ქეთევან შარანგია: ამ ბავშვის მდგომარეობა დამაკმაყოფილებელია ამ დროისათვის, მის სიცოცხლეს არაფერი არ ემუქრება, აქ არის ერთადერთი მომენტი გასათვალისწინებელი, რომ არ ყოფილიყო შინაგანი ორგანოს დაზიანება, საბედნიეროდ არანაირი ორგანოს დაზიანება არ აქვს ბავშვს.
„კურიერი“: გურამ დონაძე სოციალურ ქსელში მის წინააღმდეგ გავრცელებულ ინფორმაციასთან დაკავშირებით გამოძიების დაწყებას ითხოვს 
გურამ დონაძე სოციალურ ქსელში მის წინააღმდეგ გავრცელებულ ინფორმაციასთან დაკავშირებით გამოძიების დაწყებას ითხოვს. მისი თქმით, ერთ-ერთ  ვებ-გვერდზე გამოქვეყნდა ინფორმაცია, რომლის მიხედვითაც ის არასამთავრობო ორგანიზაციის წარმომადგენელს - გიორგი მშვენიერაძეს პირადი ცხოვრების ჩანაწერების გამოქვეყნებით აშანტაჟებს. გურამ დონაძემ შესაბამის უწყებებს ინფორმაცია უკვე მიაწოდა.

გურამ დონაძე: ეს არის ოფიციალური გვერდი, რომელსაც უდევს სამთავრობო გაპიარების ამბები, დეპუტატების ნიუსები და ა.შ. და პირველ ნიუსად ერთი საათის წინ გამოჩნდა, რომ თითქოს, მე გამაჩნია ერთ-ერთი არასამთავრობო ორგანიზაციის ხელმძღვანელის, გიორგი მშვენიერაძის პირადი ცხოვრების ამსახველი ფირი და მე ამით მას ვაშანტაჟებ. სასწრაფო წესით, რაც ვიმოქმედე არის ის, რომ ჩავაყენე საქმის კურსში პროკურატურა, შსს და პასუხი უნდა აგონ ასეთი Fake News-ების გამკეთებლებმა და ერთხელ და სამუდამოდ, ვიცოდეთ, ვინ არიან ეს ადამიანები...კი ბატონო! დაიწყო გამოძიება.

„კურიერი“: მაგდა პაპიძე საქართველოს წინააღმდეგ - სასტიკ დანაშაულში მსჯავრდებულის სარჩელი ევროსასამართლომ წარმოებაში მიიღო
„ადამიანის უფლებათა ცენტრმა“ სტრასბურგის ადამიანის უფლებათა ევროპულ სასამართლოს მიმართა მსჯავრდებულ მაგდა პაპიძის მიმართ პოლიციელთა მიერ განხორციელებული შესაძლო არასათანადო მოპყრობის ფაქტებზე გამოძიების გაჭიანურებისა და არაეფექტურობის თაობაზე. „ცენტრის“ ინფორმაციით, საჩივრით, მაგდა პაპიძე ადამიანის უფლებათა ევროპულ სასამართლოს მიმართავს, დაადგინოს საქართველოს სახელმწიფოს მხრიდან ადამიანის უფლებათა ევროპული კონვენციის მე-3 (წამების აკრძალვა) და მე-14 (დისკრიმინაციის აკრძალვა) მუხლების დარღვევა.

„საჩივრის თანახმად, 2015 წლის 19 დეკემბერს, დაკავებისას და მის შემდეგ, მაგდა პაპიძე სასტიკად იქნა ნაწამები დიდი დიღმის რაიონული პოლიციის თანამშრომლების მიერ. დაკავებისას მაგდა პაპიძე ორსულად იყო. ცემა-წამების შედეგად მას ორსულობა შეუწყდა.
ადამიანის უფლებათა ევროპული სასამართლოსთვის გაგზავნილ საჩივარში მაგდა პაპიძე დეტალურად აღწერს იმ პოლიციელებს, რომლებმაც მასზე იძალადეს.

თამარ ავალიანი: სთხოვდნენ დაჟინებით, რომ ეღიარებინათ შვილის და მეუღლის მკვლელობა, რაც მაგდა პაპიძემ არ გააკეთა და  პოლიციელები იყვნენ განსაკუთრებით აგრესიულები. მაგდა პაპიძეს ჰქონდა ჩალურჯებები და სხვდასხვა ტიპის დაზიანებები, რაც სამედიცინო დოკუმენტაციით დასტურდება. ჩვენს მიერ გამოთხოვილ იქნა სამედიცინო დოკუმენტაცია და იქ ყველა ტიპის დაზიანება, ჩალურჯებები არის აღნიშნული, მრავლობითია ეს დაზიანებები, ის ნამდვილად იყო ორსულად და რამდენიმე დღის შემდეგ სტრესის და არასათანადო მოპყრობის შედეგად მას მოეშალა მუცელი.

„კურიერის“ თანახმად,  პაპიძე სარჩელში მის  მიმართ პოლიციის განყოფილებაში სამართალდამცველების მხრიდან სექსუალური ძალადობის მცდელობის ფაქტებზეც საუბრობს. იურისტის მტკიცებით, სასტიკ დანაშაულში ბრალდებულის წამებას სამართალდამცველები დანაშაულის აღიარების მოტივით ახდენდნენ.

თამარ ავალიანი: სავარაუდოდ, ის იყო სექსუალური ძალადობის მსხვერპლი პოლიციელთა მხრიდან პოლიციის განყოფილებაში. მაგდა პაპიძე 4 პოლიციელს ასახელებს, ის დეტალურად აღწერს პოლიციელთა აღნაგობას, თმის ფერს, თვალის ფერს, იდენტიფიცირებული ყავს ყველა და ყველას ამოცნობა შეუძლია.

ლანა პაპიძე: „კაპეზეზე“ შეყვანის ღამეს იმ დონეზე იყო ნაცემი და შეურაცხყოფილი ანუ ნაწამები,  ფაქტიურად არაფერი არ გამოიძია გამოძიებამ. მე თვითონ გადმომეცა გამომძიებლისგან დახეული ქურთუკი ჩემი დის, ზედ შემოხეული ქურთუკია, მაგას ჩემი და ვერ შემოიხევდა.

მისგან რას ითხოვდნენ?
აღიარებას, იმ ღამითვე დაიდო შსს-ს საიტზე, რომ მაგიდა პაპიძემ აღიარა ბრალი და მერე კვალის დაფარვის მიზნით უნდა დაემალა გვამებიო და იმალებოდაო, სად იმალებოდა? პირველივე ზარი არის მაგდასგან შესული სასწრაფოში.

თამარ ავალიანი:  გამოიკითხა მაგდა პაპიძე და გამოიკითხნენ პოლიციელებიც, სხვა საგამოძიებო მოქმედებები არ ჩატარებულა. არც ამოცნობა არ ჩატარებულა, არც ექსპერტიზა არ ჩატარებია მაგდა პაპიძეს ორსულობის შეწყვეტის, მოძალადე პოლიციელები დაიკითხნენ, თქვეს, რომ ჩვენ არ გვიძალადია, დაიკითხა მაგდა პაპიძე, რომელმაც თქვა, რომ ჩემზე იძალადეს, მესამე ობიექტური მტკიცებულება არ ქონდათ და არც მოიძიეს.

აზარტულ თამაშებზე კონტროლი მკაცრდება

„ქრონიკის“ თანხმად, კონტროლის გამკაცრება იგეგმება აზარტული თამაშების კუთხით. საპარლამენტო უმრავლესობის წევრის აკაკი ზოიძის თქმით, აზარტული თამაშებისთვის განკუთვნილი დაწესებულებებისათვის გარკვეული შეზღუდვები დაწესდება, რადგან ამ ობიე1ტებში არასრულწლოვანთა შესვლის ფატები ფიქსირდება.

აკაკი ზოიძე:  საერთოდ თუ ვილაპარაკებთ აზარტულ თამაშებზე, საერთოდ მანდ გამკაცრებას ვგეგმავთ. მაინც ინფორმაციისათვის, უკვე სექტემბრიდან ამ წლის, მათ შორის არასრულწლოვანთა მიმართებაში და ძალიან მკაცრი შეზღუდვები შემოვა სწორედ ფიზიკურ დაწესებულებებზე, ახლა ონლაინ თამაშებთანაც ცალკე, მაგრამ ფიზიკურ დაწესებულებებთანაც, რომლებიც დღეს ჩვენს ტერიტორიაზე არის და დასაც რაიმე არის მაინც ხვრელები, რომ დაშვებული არინა არასრულწლოვნები, შედიან და ძალიან გამკაცრდება.

„კურიერი“: BBC საქართველოს მთავრობის ადმინისტრაციასთან გამართულ აქციაზე  წერს

 რუსთავი2-ის თანახმად, საქართველოს მთავრობის ადმინისტრაციასთან გამართულ  აქციას BBC-ი გამოეხმაურა. ბრიტანული გამოცემის მიხედვით, არასამთავრობო ორგანიზაციებისა და იუსტიციის მინისტრის შესახებ პრემიერის მიერ "ფეის-ბუქის" საშუალებით გაკეთებულმა განცხადებამ, სოციალური ქსელის ათასობით უცხოელი მომხმარებლის მოწონება დაიმსახურა, რის გამოც გაჩნდა ვარაუდი, რომ განცხადების მიმართ მხარდაჭერის გაზრდისთვის ინტერნეტ ბოტები იყო გამოყენებული. “საპასუხოდ ხალხმა პრემიერის ოფისთან რეზინის ბოტები იმ უცხოურ სახელებთან ერთად დატოვა, რომლებიც მათი აზრით ონლაინ ბოტების ანგარიშებს ეკუთვნოდა” -წერია სტატიაში. 

ხმაური და დაპირისპირება ზუგდიდის საავადმყოფოში - გარდაცვლილი მოზარდის ოჯახი ექიმებს უყურადღებობაში ადანაშაულებს

ზუგდიდის საავადმყოფოში 12 წლის ბავშვის გარდაიცვალა. მოზარდის სიკვდილში მშობლები ექიმებს ადანაშაულებენ. მათ  შენობაში შეჭრა სცადეს, ჩაამსხვრიეს მინები და ექიმებს გარეთ გამოსვლის საშუალებას არ მისცეს. ადგილზე მობილიზებული იყო საპატრულო პოლიცია. წინასწარი  ცნობით,  ბავშვი ეზოში თამაშის დროს  შეუძლოდ გახდა. ექიმების მტკიცებით, მოზარდი კლინიკაში მიყვანის დროს უკვე გარდაცვლილი იყო. გამოძიება გაუფრთხილებლობით სიცოცხლის მოსპობის მუხლით მიმდინარეობს. 

მაია ესებუა: შემოყვანილ იქნა ბავშვი გულის გაჩერებით 112-ის ბრიგადის მიერ. ჩაუტარდა  რეანიმაციული ღონისძიებები სრული მოცულობით, მაგრამ გულის რითმის აღდგენა ვერ მოხერხდა, დაფიქსირდა  ბიოლოგიური სიკვდილი. 

ლანჩხუთში ორი  მოქალაქე აზიური ფაროსანას საწინააღმდეგო ხსნარით მოიწამლა

ლანჩხუთში ორი მოქალაქე აზიური ფაროსანას საწინააღმდეგო ხსნარით მოიწამლა. ახალგაზრდა მამაკაცი და ქალი საავადმყოფოში გადიან მკურნალობას. ექიმების თქმით, მათ სიცოცხლეს საფრთხე არ ემუქრება, ქალმა ინტოქსიკაცია მას შემდეგ მიიღო, რაც სპეც-ტექნიკის გამოყენებით მათი სახლის მიმდებარე ტერიტორია შეწამლეს. დაზარალებული ამბობს, რომ მოწამვლის შესახებ გაფრთხილებული არ იყო. რაც შეეხება მამაკაცს, მან თავად შეწამლა ტერიტორია და ამის შემდეგ მიიღო ინტოქსიკაცია. 

ქურდობა გორში
ქურდობა გორში, გვიან ღამით ქალაქის გარეუბანში მეორადი ტანსაცმლის მაღაზია გაქურდეს. მძარცველმა შენობაში  ფანჯრიდან შეაღწია, მაღაზიის გამყიდველი და მეპატრონე დანაკარგის შესახებ არ საუბრობენ, გავრცელებული ინფორმაციით, ქურდმა  ე.წ. „ნისიების რვეული“ და მეორადი ტანსაცმელი წაიღო.

უბედური შემთხვევა ხელვაჩაურში
მდინარე ჭოროხზე ჯომარდობის დროს ოთხი ადამიანი, მათ შორის, სამი ტურისტი(უკრაინის მოქალაქეები) დაიღუპა. უბედური შემთხვევა ხელვაჩაურის რაიონში დღის მეორე ნახევარში მოხდა.   შემთხვევის დროს ნავში კიდევ ორი ადამიანი იმყოფებოდა, რომლებიც გადარჩნენ.

შემთხვევის ადგილზე მისულმა მაშველებმა ჯერ სამი ადამიანის ცხედარი, მოგვიანებით მეოთხეც აღმოაჩინეს. აღძრულია სისხლის სამართლის საქმე 116-ე მუხლით, რაც გაუფრთხილებლობით სიცოცხლის მოსპობას გულისხმობს.

ირაკლი თოიძე: შემთხვევის ადგილზე დროულად იქნენ მობილიზებული მაშველები, რომლებმაც ამობრუნებული ნავიდან საძიებო პერიოდში ამოიყვანეს 4 გარდაცვლილი, აქედან 3 უცხო ქვეყნის მოქალაქე და ერთი ადგილობრივი მკვიდრი.

ზესტაფონში მერის გადადგომას ითხოვენ

ზესტაფონში მოქალაქეებმა მერის გადადგომა  მოითხოვეს. ადგილობრივთა თქმით, ზესტაფონის მერი - კახა მახათაძე უფლებამოსილებას სათანადოდ არ ასრულებს და ქალაქში შეჩერებულია ინფრასტრუქტურული პროექტები.   ბრალდებები ზესტაფონის მერიაში უარყვეს.

კახა შავგულძე: შევდივართ დღეს საკრებულოში ოფიციალური განცხადებით, ხელმოწერების შეგროვების თაობაზე მერისთვის უნდობლობის გამოცხადების თაობაზე და დაახლოებით, 2 კვირის ვადაში შევაგროვებთ 10 000-ზე მეტ ხელმოწერას, დავსვამთ საკრებულოსთან საკითხს მერისთვის უნდობლობის გამოცდების თაობაზე, მაშინ ვიქნებით გაცილებით მეტი და ხალხის ნების საფუძველზე მოვითხოვთ ისეთ მერს, რომელიც რაიონის და მუნიციპალიტეტის ყოფაცხოვრებით იცხოვრებს.

დავით ჩირგაძე: ინფრასტრუქტურული პროექტები, რაც დაგეგმილი იყო 2018 წლის განმავლობაში მიმდინარეობს ჩვეულებრივი ტემპით სამუშაოები, არის ძირითადად საგზაო ინფრასტრუქტურის მოწესრიგება, სანიაღვრე არხების გაწმენდა, ხიდ-ბოგირების რეაბილიტაცია და სხვა მცირე ინფრასტრუქტურული სამუშაოები, რომლიც ჩვეულებრივ რეჟიმში მიმდინარეობს, ხელშეკრულებები გაფორმებულია.

2017 წლის ბიუჯეტი / „ნაციონალური მოძრაობის“ წევრები ფინანსთა მინისტრის მოადგილეს შეხვდნენ

"ნაციონალური მოძრაობის" წარმომადგენლებს ფინანსთა მინისტრის მოადგილე შეხვდა  და საპარლამენტო უმცირესობის წევრებს 2017 წლის ბიუჯეტის შესრულების ანგარიში გააცნო. ოპოზიცია ამბობს,  რომ  საბიუჯეტო თანხები არამიზნობრივად იხარჯება.

რომან გოცირიძე: როდესაც საბიუჯეტო პროცესი  მიდის ხარვეზებით,  ეს გავლენას ახდენს ქვეყნის მაკროეკონომიკურ ცხოვრებაზე, მათ შორის ლარის გაუფასურების კუთხით და  ასევე ის შეიცავს მრავალ კორუფციულ  რიკს, როდესაც ბიუჯეტი არათანაბარზომიერად იხარჯება, როდესაც  არადროულად სრულდება, როდესაც  ტენდერი თავის დროზე ვერ ტარდება, როდესაც მილიარდობით ლარის ღირებულების შესყიდვები ხორციელდება და გაუმჭვირვალეს, ეს იმას ნიშნავს, რომ ხალხის ფული იხარჯება არაეფექტურად. 

გიორგი კაკაურიძე:  როგორც შემოსავლების ნაწილი, ასევე  ხარჯვითი ნაწილი 100 პროცენტიანი შესრულებაა. ამიტომ ჩემთვის ცოტა გაუგებარია, რას აფასებენ არა დადებითად და რატომ შეიძლება  არ მოსწონდეთ ამ ბიუჯეტის შესრულება.  დაგეგმილი ეკონომიკური ზრდა უფრო  მაღალი მაჩვენებლით დასრულდა, დაგეგმილ საგადასახადო შესრულებაში უფრო მეტი მივიღეთ და ხარჯვითი ნაწილი, რაც იყო  დაგეგმილი ის ნაწილი შესრულდა, შესაბამისად, ვფიქრობ, რომ 2017 წლის ბიუჯეტის შესრულება იყო უპრეცედენტო  და კარგი. 

„50 მილიონი ბიუჯეტიდან გადაიყარა და რეგიონში წყლის პრობლემებია" - აჭარის უმაღლესი საბჭოს წევრი, გია აბულაძე

აჭარის უმაღლესი საბჭოს წევრის  გია აბულაძის თქმით, 5 წლის განმავლობაში აჭარის 5 მუნიციპალიტეტში წყლისა და კანალიზაციის სისტემებზე 50 მილიონ ლარზე მეტი დაიხარჯა, თუმცა პრობლემები კვლავ მოუგვარებელია.  დეპუტატმა  დეტალური მონაცემები წარადგინა მედიასთან რაიონების მიხედვით და მოუწოდა  აუდიტის სამსახურსა და პროკურატურას შეისწავლონ   წყლის სისტემებზე დახარჯული თანხების მიზნობრიობა. გია აბულაძე კორუფციაზე საუბრობს.

გია აბულაძე: 50 მილიონი ლარი ბიუჯეტიდან გადაიყარა და  რეალურად, წყლის პრობლე  მებია რეგიონში. უფრო მეტიც, ჩვენ არაერთი ბრიფინგი გვქონდა, რომ სახელმწიფო შესყიდვები კორუფციის ნიშნებს შეიცავს და 50 მილიონის ხელშეკრულებები კორუფციულია. ეჭვი გვაქვს, რომ ამაში აჭარის მთავრობაც მონაწილეობს იმიტომ, რომ რეალურად მიუხედავად არაერთი მოთხოვნისა, არანაირი კონტროლის მექანიზმი არ აამუშავა შესრულებული სამუშაოებისა. 
არაეტიკეტირებული კვერცხი
სურსათის ეროვნულმა სააგენტომ 21 600 არაეტიკეტირებული კვერცხი დალუქა. უწყება სახელმწიფო კონტროლის ფარგლებში კვერცხის საბითუმო-სარეალიზაციო ობიექტებს ამოწმებს. სააგენტოს ინფორმაციით, საეჭვო წარმომავლობის კვერცხი დაილუქა და ბიზნეს-ოპერატორს მისი განადგურება დაევალა, რაზეც ზედამხედველობას სურსათის ეროვნული სააგენტო განახორციელებს.

ხათუნა პაპალაშვილი: სააგენტოს თბილისის საქალაქო სამსახურის ინსპექტორების მიერ მონიტორინგისას გამოვლენილ იქნა საბითუმო საწყობი, სადაც განთავსებულია 21 ათას 500 ცალი სასურსათო კვერცხი, რომელიც არ არის ეტიკეტირებული საქართველოს კანონმდებლობის შესაბამისად, კვერცხი განთავსებულია  სხვადასხვა დასახელების ყუთებში და მისი წარმომავლობა უცნობია. 

ჯანდაცვის სამინისტრო ექიმის მიერ გაცემული დანიშნულების გაკონტროლების მექანიზმს ნერგავს

ჯანდაცვის სამინისტრო პოლიფარმაციის პრევენციის მექანიზმს დანერგავს. დავით სერგეენკო სამედიცინო დაწესებულებების ხელმძღვანელებს და ექიმებს შეხვდა. მან  მედიკოსებს ახალი ინსტრუმენტი გააცნო, რომელიც პაციენტს ექიმის მიერ გაცემული დანიშნულების გაკონტროლების საშუალებას აძლევს. 
დავით სერგეენკო: ჩვენი მსჯელობის მთავარი ამოცანაა, რომ განვიხილოთ პრობლემა, რასაც სამედიცნო ენაზე პოლიფარმაცია ჰქვია, ჩვეულებრივ ენაზე ეს არის საჭიროზე მეტი მედიკამენტების გამოწერის პრობლემა. ჩვენ საზოგადოებას საერთაშორისო გამოცდილებას გავაცნობთ, როგორ დგას ეს  პრობლემა  ევროკავშირის ქვეყნებში, რა ზომებს  მიმართავენ ისინი ამ  პრობლემის მოსაგვარებლად და გავაცნობთ  ჩვენს სამოქმედო გეგმას. 

მიშა ხუჯაძე: რაც შეეხება წამლების გაიაფებას, ამ წამლების გამოწერის პროცესის გამარტივებას, რასაკვირველია, ეს ყველაფერი არის დასახვეწი, ეს ყველაფერი  კიდევ ძალიან  ბევრი რამე გასაკეთებელია და ალბათ, ეს არის დღევანდელი ჩვენი შეხვედრის თემა ბატონ მინისტრთან, მაგრამ კიდევ ერთხელ  ვიმეორებ - მთავარია იყოს დიალოგი, მთავარია ეს პრობლემები არავინ არ დამალოს, ამაზე იყოს  საუბარი. თუ ეს საუბარი იქნება, პრობლემები თუ ამოტივტივდა,  ჩემი აზრით, კეთილი ნების მქონე ხალხი ყოველთვის რაღაცას მინახავს  და ამას  გადავჭრით. 

წყალტუბოს და ფოთის საკრებულო ზოოფილიას ცხოველის მიმართ განხორციელებულ სასტიკ მოპყრობად აფასებს

 წყალტუბოს საკრებულოს შემდეგ, ზოოფილიას ცხოველის მიმართ განხორციელებულ სასტიკ მოპყრობად აფასებს ქალაქ ფოთის საკრებულო.  2018 წლის 30 მაისის სხდომაზე მიღებული დადგენილებით, ძაღლებთან, კატებთან და სხვა შინაურ ცხოველებთან სქესობრივი აქტი (ზოოფილია)  სასტიკ მოპყრობად  და წამებად ჩაითვლება, რაც შესაბამის პასუხისმგებლობას გამოიწვევს.

საკრებულოს დადგენილებაში, რომელიც კატების, ძაღლებისა და სხვა შინაური ცხოველების მოვლა-პატრონობის და პოპულაციის მართვის წესს შეეხება, ასევე იკრძალება მათთვის ბიბილოს, ნისკარტის, და ფრთების მოჭრა, ჩლიქების ან ეშვების დამახინჯება, ბუმბულის მოგლეჯა და ა. შ. დადგენილების თანახმად, ამგვარი სასტიკი მოპყრობის ჩამდენ პირთა მიმართ გავრცელდება საქართველოს სისხლის სამართლის კოდექსის 259-ე მუხლი, ხოლო ცხოველი მეპატრონეს დაუყოვნებლივ ჩამოერთმევა და სპეციალურ თავშესაფარს გადაეცემა. მეპატრონეს უფლება ექნება, სარჩელით მიმართოს სასამართლოს და ჩამორთმეული ცხოველის დაბრუნება მოითხოვოს.

 წყალტუბოს  და ფოთის საკრებულოებში  ამბობენ,  რომ ამ რეკომენდაციებით მათ საქართველოს ცხოველთა დაცვის ფედერაციამ მიმართა. მოთხოვნები დადგენილებაში დეტალურად ჩაიწერა. 

ნათია ჩაკვეტაძე: როგორ ცხოველთა დაცვის ფედერაცია განგვიმარტავს, ეს არის ძაღლი, კატა, თუთიყუში ან რომელიმე დეკორატიული ტიპის ფრინველი, რომელსაც მეპატრონე იყენებს მხოლოდ კომპანიონ ცხოველად და არა ფერმერული დანიშნულებისთვის. ეს არის სულ ჩვენი კომენტარი. ჩვენ გავითვალისწინეთ მათი რეკომენდაციები და ეს რეკომენდაციები გადავუგზავნეთ წყალტუბოს მუნიციპალიტეტის საკრებულოს, დადგენილების პროექტის სახით.

 „ქრონიკის“ თანახმად, შარშან ჩხოროწყუს საკრებულომ ნარკოდამოკიდებულებს კატებისა და ძაღლების ყოლა აუკრძალა. მას შემდეგ, რაც ამ ფაქტს მედია გამოეხმაურა, მუხლი დადგენილებიდან ამოიღეს.

ერთიანი ეროვნული გამოცდები

ერთიანი ეროვნული გამოცდები 2 ივლისს დაიწყება. პარალელურად მიმდინარეობს საორგანიზაციო სამზადისი. რამდენიმე საგამოცდო ცენტრის ადგილსამყოფელი შეიცვალა. გამოცდები აღარ ჩატარდება ტექნიკური უნივერსიტეტის შენობაში. მის ნაცვლად უპირატესობა გარეუბნებში მდებარე  სასწავლო დაწესებულებებს მიენიჭა. გამოცდების ეროვნული ცნეტრის ცნობით, ამ დროისთვის ერთიანი ეროვნული გამოცდებისთვის 39 000-მდე აბიტურიენტია რეგისტრირებული.

მაია მიმინოშვილი:  აქტიურად მიმდინარეობს საგამოცდო ცენტრების მომზადების პროცესი. მოგეხსენებათ, ყველა და მით უმეტეს ახალ ცენტრებში ვიდეოთვალების მონტაჟი მიმდინარეობს, სექტორების მოწყობა მიმდინარეობს და უკვე 22 ივნისიდან ოფიციალურად დაიხურება ეს შენობები და დაცვის ქვეშ იქნება ყველა შენობა აყვანილი.

ტესტის ბუკლეტების ბეჭდვა აღარ გვიწევს, რაც ძალიან კარგია თავისთავად. ანუ ელექტრონულად მიეწოდებათ ტექსტური ბუკლეტები აპლიკანტებს.

სკოლებში ტრენინგი  “უსაფრთხო ინტერნეტი“ დაიწყო

არასამთავრობო ორგანიზაცია „მწვანე ინტერნეტის“ ორგანიზებით, სკოლებში ტრენინგი – უსაფრთხო ინტერნეტი დაიწყო. ტრენინგზე  მოზარდებმა ინფორმაცია კიბერ-ძალადობისგან და ინტერნეტ-ბულინგისგან დაცვაზე, ასევე სოციალური ქსელებისა და ინტერნეტის გონივრულად გამოყენებაზე მიიღეს. პროგრამა 14-დან-18 წლამდე სკოლის მოსწავლეებზეა გათვლილი და პრეზენტაციის თემები ფსიქოლოგების მიერ იქნა  შემუშავებული. 

თეა ქაშაკაშვილი: მოზარდები დიდ დროს, რადგანაც ატარებენ ინტერნეტში, ეს აუცილებელია, რომ მიზანმიმართულად გამოიყენონ ინტერნეტი და რადგანაც მასშტაბური წყაროა ამ კიბერ-ძალადობის, ამიტომ ჩვენ ვცდილობთ, რომ მათ მივუთითოთ გონივრულად როგორ გამოიყენონ ინტერნეტი. 

თეონა ქურციკიძე: მნიშვნელოვანია მათ მივაწოდოთ ინფორმაცია, თუ როგორ უნდა გამოიყენონ ინტერნეტი უსაფრთხოდ. ასევე, მათმა მშობლებმაც უნდა იცოდნენ ვთქვათ, როგორ მოაწყონ სახლში, თუნდაც თავიანთ კომპიუტერში, ინტერნეტი რომ ბავშვს არ ჰქონდეს საშუალება ისეთი საფრთხის შემცველი ინფორმაციის მიღების. 

ნანო რობაქიძე: ძალიან კმაყოფილი ვარ დღევანდელი ტრენინგის. აღმოჩნდა, რომ აქამდე არასწორად ვიყენებდი ინტერნეტს და ამ ტრენინგის შემდეგ ბევრ რამეს გავითვალისწინებ. 

ესტონეთის დღეები

ჯანსუღ კახიძის სახელობის ცენტრი 13 ივნისს  ესტონეთის ეროვნულ სიმფონიურ ორკესტრს უმასპინძლებს. პროგრამის ფარგლებში სიმფონიური მუსიკის კონცერტს ცნობილი დირიჟორი ნემე იარვი უხელმძღვანელებს. 15 ივნისს ღონისძიება ბათუმში გაიმართება. კონცერტის სპონსორები არიან ესტონეთის მთავრობა, კულტურის სამინისტრო და ესტონეთის საელჩო საქართველოში.

თეონა კახიძე: პროგრამაშია ესტონელი და ქართველი კომპოზიტორების ნაწარმოები. სოლისტები არიან ასევე ესტონეთიდან და ვინაიდან, საქართველო არ არკის განებივრებული ასეთი რანგის სიმფონიური ორკესტრების გასტროლებით, მიგვაჩნია, რომ ძალიან საინტერესო უნდა იყოს ქართველი მსმენელისთვის. 

კაი კარელსონი: მომავალ კვირას კი აქ ჩამოვა ესტონური გუნდი, რომელიც აქ გამართავს ღონისძიებას სახელწოდებით ,,ყველას უყვარს საქართველო". ეს არის დასტური იმისა, რომ ესტონეთში საქართველო ძალიან ბევრ ადამიანს უყვარს. ამ ღონისძიების მთავარი ნაწილი კი კონცერტია, რომელსაც ესტონეთიდან ჩამოსული სიმფონიური ორკესტრი ჩაატარებს. 
 

